СТЕНОГРАФСКИ БЕЛЕШКИ
од  Првото Продолжение на Триесет и четвртата седница на Собранието на Република Македонија, одржана
на 29 мај 2012 година
Седницата се одржа во Собранието на Република Македонија, сала 1, со почеток во 12,24 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Продолжуваме со работа по Триесет и четвртата седница на Собранието на Република Македонија.
Пратениците Ристо Манчев, Илија Димовски, Павле Трајанов, Љубисав Иванов Ѕинго, Радмила Шекеринска, Станка Анастасова, Борислав Стојменов, Фијат Цаноски, Мевмед Џемајлоски, Али Ахмети, Ермира Мехмети, Ирфан Деари, Вјолца Нуредини, Талат Џафери, Арбен Џафери, Мендух Тачи, Гордан Георгиев, Иван Стоиљковиќ, ме известија дека се спречени да присуствуваат на седницата.

Минуваме на точка 2 - Дополнет предлог за изменување и дополнување на Буџетот на Република Македонија за 2012 година - второ читање.
Дополнетиот предлог за изменување и дополнување на Буџетот на Република Македонија за 2012 година ви е доставен.

Врз основа на член 180 од Деловникот на Собранието ќе се води претрес по Предлогот за изменување и дополнување на Буџетот како по Предлог на закон по второ читање со тоа што е задолжителен општ претрес.

Претресот по Предлогот за изменување и дополнување на Буџетот трае најмногу 5 дена.
Го молам министерот за финансии Зоран Ставрески да го презентира Дополнетиот предлог за изменување и дополнување на Буџетот на Република Македонија.

Има збор министерот за финансии господинот Зоран Ставрески  да го презентира дополнетиот предлог за изменување и дополнување на Буџетот на Република Македонија.

Има збор министерот за финансии , повелете.

Зоран Ставрески: Благодарам претседателе.
Ребалансот на буџетот за 2012 година е навремена и адекватна реакција на Владата на Република Македонија, на случувањата во европската економија, кои од крајот на 2011 па се до денес предизвикаа поголем ризик врз економските состојби во земјата.
Состојбите во европската економија кулминираа на крајот на 2011 година, а во првите месеци од 2011 година беа полоши од очекувањата. Должничката криза го доведе во прашање прво опстанокот на европската валута, а второ и растот на европската економија. Голем дел на европски земји влегоа во рецесија проследена со драстично зголемување на долгот и невработеноста која во некои од нив, како Шпанија, достигна над 24%.

Состојбите во евро зоната дополнително се влошија во текот на април и мај заради неизвесноста што ја донесоа изборите во Грција. Ризикот од излегување на Грција од евро зоната и опасноста што тоа сценарио ја носи за останатите земји како Шпанија, Португалија и Италија, претставува нов голем предизвик пред Европската унија. сето ова многу негативно се рефлектираше врз инвестициите и производството во земјите од Европската унија, вклучително и Германија како мотор на европската економија. Според последните податоци од Еуростат над 10 земји од Европската унија имаат негативни стапки на економски раст и голем број земји се во рецесија. Ваквите движења во Европа имаа и се уште имаат негативно влијание врз македонската економија. Европа е главниот партнер на Република Македонија и намалувањето на активноста и нарачките осетно се одрази врз производството на нашите фирми и извозот кон овие земји.
Во првите три месеци од 2012 година индустриското производство оствари негативна стапка од 8,4%, а извозот се намали во однос на истиот период лани за 3,9%. Овие состојби се одразија и врз Буџетот на Република Македонија.
Општото намалување на економската активнсот и остварените движења во првите месеци од 2012 година  резултираат во првиот квартал да биде остварен дефицит на Буџетот на Република Македонија во износ од 4,529.000.000 или 0,9% од БДП. Во овој период од годината отстапувањата на приходите во однос на планот се значителни иако приходите сепак се повисоки во однос на истиот период лани. Меѓутоа тие се значително под проектираниот износ за овој период од годината што ја наметна и потребата од прилагодување на Буџетот и консолидација на расходите со цел истите да се сообразат со реалните состојби на приходната страна и на економијата во целина. Затоа, како што реков, ребалансот претставува навремена и адекватна реакција на Владата со која ќе одговориме на овие нови предизвици во европската економија.
Кои се основните макро економски претпоставки во ребалансот на Буџетот за 2012 година:

Врз основа на антиципиран негативен раст на економијата за првиот квартал од годината и постепено заздравување на економската активност до крајот на 2012 година, реалниот раст на БДП за 2012 година се очекува да изнесува 2,5%. Ова остварување секако подлежи на натамошни притисоци во зависност од состојбите во европската економија.
Анализирано по сектори највисок раст во 2012 година се очекува да се оствари во градежништвото и земјоделството додека услужниот сектор се очекува да оствари исто така умерен раст.
Инфлациjата во 2012 година ќе остане стабилна со проектиран раст на цените од 2,8%. Притоа во втората половина од годината се очекува да дојде до ублажување на растот на цената на нафтата на светските берзи. Очекуваното ниво на странски директни инвестиции, како и одржливото ниво на дефицит на тековната сметка се фактори кои ќе резултираат во стабилна надворена позиција на државата. Девизните резерви ќе се задржат на адекватно ниво за одржување на стабилен девизен курс на денарот во однос на еврото.Кои се основните параметри на Буџетот на Република Македонија: Со понудените измени на Буџетот првенствено се зачувува фискалната дисциплина преку одержување на буџетски дефицит на одмерено ниво од 2,5% од БДП. Тоа е ниво на дефицит што истовремено овозможува соодветна поддршка на стопанстовот и економијата во услови кога е нарушена економската состојба во европската економија, а истовремено овозможува да се задржи државниот долг на Република Македонија на ниско ниво. Гледано структурно се ребалансот се обезбедува одржување на капиталните инвестиции на високо ниво кое е за 20% над оствареното во 2011 година. Истовремено се одржува и социјалната компонента на буџетот. Во тие рамки со ребалансот не се намалени платите, пензиите, социјалните помошти и субвенциите за земјоделството. На приходната страна извршено е ревидирање на иницијално планираните приходи и нивно намалување за 7.218.000.000 денари односно за 4,6%. Во рамките на вкупните приходи даночните приходи се ревидирани на пониско ниво за 3,998.000.000 денари односно за 4,6%. На расходната страна извршено е ревидирање на планираните расходи за 7.531.000.000 денари или за 4,5% во однос на иницијалниот буџет. Притоа опфатени се сите министерства и сите буџетски корисници без исклучок. По категории предложениот ребаланс содржи намалување на расходите за стоки и услуги за 1.453.000.000 денари или за 8,4% што опфаќа кратење кај сите расходи кои можат да бидат намалени, а да не го загрозат функционирањето на државните институции, како што се расходите за патување во земјата и странство, трошоците за телефони, договорни услуги, трошоци за репрезентација итн.

Второ, намалување на тековните трансфери за околу 1% односно 950 милиони денари со кое ниво се обезбедува да продолжи редовната и навремена исплата на пензиите во првата недела на секој месец, како и до сега, да се обезбедат надоместоци за невработените лица, да се исплаќаат здравствените услуги од Фондот за здравствено осигурување на јавните здравствени установи, а обезбедени се и средства за редовна исплата на дејностите во културата, образованието итн. Субвенциите во земјоделството и програмата за рурален развој остануваат во непроменет износ од 130 милиони евра. Намалувањето на капиталните расходи изнесува 5.572.000.000 денари со што тие и понатаму ќе бидат значително повисоки од ланските односно за 20% повисоки отколку во 2011 година. Во овие рамки предвидено е намалување пред се кај проектите кои имаат или позабавена динамика на реализација, тоа што износите на намалување се прецизно утврдени и истите нема да ги нарушат активностите за реализација на проектите ниту на нивното навремено финансирање, или пак кај проекциите кои се од помало значење во однос на програмата на Владата на Република Македонија.

Буџетскиот дефицит како основно сидро задржан е на исто ниво од 2,5% од БДП што е основен показател на дисциплинирана фискална политика.  Покривањето на планираниот буџетски дефицит и редовното сервисирање на обврските по основ на домашниот и надворешниот долг ќе се обезбедат од домашни и странски извори на финасирање.
Во рамките на домашниот пазар ќе продолжат политиките на емисија на подолгорочни хартии од вредност со рок од една, три и пет години, со цел продлабочување на пазарот и збогатување на спектарот на инструменти. Во целина предложените измени со ребалансот на буџетот за 2012 година ќе дадат соодветен придонес за натамошно одржување на макро економската и социјалната стабилност, како и за подобрување на ликвидноста на стопанството и остварување на предвидениот позитивен раст на економијата за 2012 година.
Дозволете да ве запознам со краткиот осврт на собраниската расправа во првата фаза од усвојувањето на ребалансот. Во собраниска процедура беше разгледуван во периодот од 2-ри до 13-ти мај на петте комисии, при што беа поднесени 473 амандмани.
Од дополнетиот предлог на ребалансот на буџетот за 2012 година, што го достави Владата, предложени се неколку помали измени, дополнителни средства во износ од 12 милиони денари за капиталната инвестиција во Собранието на Република Македонија, дополнителни средства во делот на Агенцијата за патишта за да се обезбедат плати и материјални трошоци за превземените работници од Македонија пат, согласно програмата на Владата за реорганизација на ЈП Македонија пат, како и интерни промени и усогласувања поврзани со преземање на вработени од едни во други државни институции. Во тој дел се направени мали корекции во соодветните институции. Се на се ребалансот на буџетот се носи на време со цел навремено да реагираме на новите предизвици што ги носат случувањата во европската економија. Со овој ребаланс ќе се обезбеди поголема ликвидност на буџетот и на стопанството на Република Македонија, ќе се заштитат сите категории на граѓани кои имаат потреба од социјална заштита и потреба од редовно исплаќање на пензии, плати и субвенции и истовремено ќе се задржи, што е многу значајно, развојната компонента на Буџетот на Република Македонија преку одржување на историски највисоко ниво на капитални инвестиции, со ребалансот на овој буџет. Во таа насока очекувам пратениците во ова Собрание да го подржат ребалансот и секако ви посакувам успешна и плодна расправа. Благодарам. 

Трајко Вељаноски: Благодарам и јас.
Врз основа на член 6 од Законот за изменување и дополнување на Законот за Народниот правобранител, го молам Народниот правобранител да го образложи предлогот на пресметката на разделот на дополнителниот предлог за изменување и дополнување на Буџетот на Република Македонија наменет за Народниот правобранител.

Го повикувам Народниот правобранител господинот Иџет Мемети да земе збор.

Има збор  Народниот правобранител господинот Иџет Мемети, повелете.
Иџет Мемети: Благодарам претседателе.

Почитувани пратеници, претставници на Владата, 

Ребалансот на буџетот за 2012 година за институцијата Народен правобранител предвидува редукција на средствата за реализација на активностите и функциите на оваа институција.

Имајќи го предвид нашето детално и реално планирање на буџетот како и нашите барања во самиот предложен буџет кој е во сила, буџетот за 2012 година, не се остава простор за редукција или скратување на побараните финансии.

Дозволете ми во посебни делови да ве информирам во однос на позициите кои се предвидени со овој предлог што се однесува на институцијата Народен правобранител.

По однос на првата позиција или ставка плати, сигурно пред вас го имате ребалансот, се забележува зголемување во оваа ставка и зголемени се средствата во реална висина што е потребно на институцијата за да може да ги исплати платите.

Што се однесува на ставката стоки и услуги, сакам да истакнам дека предвидениот износ во буџетот што е во сила, во ставката 42 стоки и услуги е помал износ од износот односно количината на средства што реално ние како институција ги побаравме во буџетот за 2012 година. Во услови кога расходите и тековните потреби се редуцирани значително, намалувањето на било кој процент во буџетот во овој дел, негативно ќе влијае. Тука посебно сакам да подвлечам дека негативно ќе влијае врз работата на превентивниот национален механизам како одделение кое, како што се знае треба да има своја посебна ставка во буџетот на институцијата Народен правобранител во согласност со факултативниот протокол.

Што се однесува на патните трошоци и тоа во странство, Народен правобранител, како што знаете, е корисник на средствата од фондовите на Европската унија на Првата компонента и во согласност со договорот за проектот, всушност е обврска на институцијата корисник што во случајот е Народниот правобранител, да ги покрива патните трошоци кои се предвидени за студиски престој на вработените, во овој случај говорам за превентивниот механизам и за двата посебни сектори кои се воспоставија во институцијата Народен правобранител, со закон, како што е секторот за заштита од дискриминација и секторот за заштита на правата на децата и лицата со хендикепт. Затоа сакам да истакнам дека намалувањата на средства во оваа ставка може да предизвика проблеми што верувам дека на ниту еден начин не треба да се дозволи да претставуваат проблем за неостварување на проектите. Верувам дека ќе се изнајде соодветно решение за да може да се покриваат предвидените и договорни расходи, со цел да се искористат средствата кои ги имаме добиено или пак договорено со Европската унија.
Што се однесува на комуналните расходи, основните расходи за електрична енергија, водовод, канализација, отпад, греење, пошта, телефонски услуги, интернет горива и регистрирањето на возилата, во оваа ставка ќе се соочиме со проблеми затоа што нема да можеме да ги одржуваме основните средства, како и возилата кои се најмногу потребни на превентивниот механизам за вршење на разни посети затоа што тие возила се амортизирани. Во оваа насока треба да се работи со цел да не трпи функционирањето на превентивниот механизам.
Што се однесува на материјалите и другите средства, во оваа ставка не се предлага да се намалуваат средства и мислам дека ќе се исполнат потребите кои ги покрива истата ставка или позиција.
Што се однесува на тековното одржување, како што спомнав и претходно и во оваа позиција цениме дека средствата што се скратуваат ќе предизвикаат тешкотии во одржувањето за што задолжително треба да најдеме решение.

Што се однесува на средствата кои се предвидени како договорни услуги може да се соочиме со проблеми како институција, всушност укинувањето на капиталните расходи затоа што институцијата Народен правобранител нема средства за капитални расходи, тоа е еден сосема мал износ од 500 илјади денари и мислам дека тоа нема да влијае значително врз работата на Народниот правобранител.
Почитувани пратеници ценам дека во двете позиции кои ги спомнав, а кои може да ни предизвикаат проблеми, ценам дека треба да се изнајде можност да не ни се појават проблеми. Проблемите и предизвиците што ќе се појават во овие две позиции неопходно е да се покриваат за да може ефикасно да се врши функцијата и на институцијата и на превентивнот механизам. Благодарам. 
Трајко Вељаноски: Благодарам и јас.

Отворам општ претрес по Дополнителниот Предлог за изменување и дополнување на буџетот на Република Македонија за 2012 година - второ читање.

Ги повикувам пратениците кои сакаат да говорат по општиот претрес да се пријават за збор.

Благодарам.

Со оглед на тоа дека има пријавено поголем број пратеници за збор, молам службите да поделат листинг на пријавени пратеници за збор.

Збор има Игор Ивановски, повелете

Игор Ивановски: Благодарам претседателе.

Се одморивте од вчера министер Ставрески? Вчера ја преживеавте интерпелацијата, ваша лична, за жал, на економијата и на граѓаните на Република Македонија. Денеска, утре и во следните 4,5 дена ќе дебатираме за ребалнсот на буџетот кој што дефакто е еден вид интерпелација на Владата, особено кога се има во предвид дека во сиромашна длабоко корупмирана и централизирана држава како Република Македонија Владата е најголем финансиер, Владата е најголем работодавач, Владата ги прибира најголемите приходи, ги дава најголемите расходи, патем речено и најмногу се рекламира. Од тие причини во секоја држава е многу битно кога се разговара за буџетот. Но во ваква интезивно слаба економија, особено е значајно каков буџет на Република Македонија ќе имаме. И дозволете како што е редот и како што вие впрочем тоа го направивте, но неуспешно  морам да признаам на почетокот да говориме за претпоставките и на буџетот и на реблансот на буџетот воедно, бидејќи ни дозволува и времето во овие неколку дена да ги разбиеме лагите, манипулациите кои што оваа Влада ги прави како за вашата омилена тема за која што ќе ве оставиме слободно да разговарате, а тоа е минатото. Патем речено очекуваме да им објасните на луѓето како се живее во минато. Таков феномен не постои во историјата и во природата, сите живеат денеска и утре. Но, во исто време да проговориме и за тоа каде и како ќе се движи Република Македонија. 

Господине Ставрески, покажавте исклучителна грижа за европската економија, за евро зоната и изразивте сомневање дека Шпанија, Португалија, можеби Италија, можеби Полска па и една Германија ќе влегле во рецесија. Господине Ставрески, не се секирајте за нив. Република Македонија има многу поголем проблем од овие држави. Патем речено ниту Германија, ниту Франција, а најверојатно нити Англија кои што се движечките сили на еврозоната, освен Англија, се извинувам, европска економија нема да влезе во рецесија. И оттаму ве молам, настапувајте барем минимум  како познавач на состојбите и како економист. За момент, држете до себе и до вашето познавање и престанете да манипулирате и со пратениците и со македонската јавност, бидејќи тоа што го говорите и тоа што го предлагате не е направено така од ваше незнаење. Напротив тоа е направено си ваше свесно знаење и со свесно манипулурање.

Господине Ставрески, не е точно дека овој ребаланс е навремен и адекватен. Овој ребалнс беше најавен уште на 31.12 минатата, или на 1.01 оваа година од проста причина што вие свесно влеговте во манипулација со првичниот буџет на Република Македонија. Кога сите прогнозираа дека Македонија ќе расте не повеќе до 2,5% во зависност од прогнозите, Зоран Ставрески предложи буџет со 4,5% раст. Свесно сакаше да влијае на очекувањата, свесно сакаше да манипулира особено со домашната потрошувачка и на тој начин преку манипулација, не преку реални факти да прикаже раст на приходите, а во таа смисла да се занимава со најомилената ставка, а тоа е растот на расходите. Господине Ставрески, во секоја нормална економија, не во академска дебата, во секоја нормална дебата овој ребалнс до сега ќе беше искинат и фрлен на страна, како што и буџетот не ви вредеше пет пари. Бидејќи основната претпоставка ви е грешна и целосно утната. Дали некој ќе рече дека вие немате кредибилитет понатаму да давате прогнози. И тоа е точно. Но, во исто време кога претпоставката за растот на македонската економија ќе ја утнете, сето понатаму  паѓа во вода.  Господине Ставрески, пред да навлезам, а за тоа имаме време во конкретниот текст на буџетот односно на ребалнсот на буџетот дозволете да споредам неколку работи за кои што вие апсолутно грешите и во понатамошниот тек неминовн о ќе очекуваме уште еден ребанс на буџетот.

Колеги пратеници, почитувани новинари, министерот Ставрески спомена дека приходите  не се оствариле до очекуваното ниво, не ја кажа цифрата. Вистина е дека приходите паднаа за повеќе од 9%, а тој ги намалува расходите за 5%. За најмалку, или скоро за 2 пати е поголема дупката во буџетот на Република Македонија. И  еве ви ја уште едната лажна препсотавка и уште една голема свесна манипулација на Зоран Ставрески и Никола Груевски. Буџетот е во поголема дупка од таа што тој денеска се обидува да ја крати. И во секоја здраво разумска економија најдоцна до семптеври, не подоцна од октомври треба да се има уште еден ребалнс на буџетот и уште еден шок на македонската економија и македонските граѓани и стопанство.  Господине Ставрески, не само што не успевате да ги соберете приходите, не само што не успевата да ги реализирате капиталните расходи, вие опасно ја придвижувате Република Македонија во грчкото сценарио. И дозволете со бројки како што милувате да констатираме дека вкупниот долг на Република Македонија и на Владата, односно на централната Влада и на приватниот сектор рапидно се зголемува во изминативе 6 години. Господине Ставрески, сега ќе ви го дадам податокот на вашето, за жал негативно епохално дистигнување, а тоа е дека ако ви оставивме држава во 2006 година со 47,9% вкупен долг на државата, денеска тој изнесува 66,7, или за раст од повеќе од 12%. Толку Зоран Ставрески и Никола Груевски за 6 години го зголемиле вкупниот долг на државата. Господине Ставрески, сега е одлична прилика да констатираме дека продолжувате и со вашата манипулација користејќи го Државниот завод за статистика. Вчера цел ден, како што и цели години ги слушаме вашите апологети пратеници манипулираат со една бројка дека само долгот на Владата изнесувал во релативна смисла 26,8% од бруто домашниот производ на Република Македонија. Лага. И ако го видите ова соопштение од Народната банка на Република Македонија ќе видите една ноторна лага за која што не треба да сте економист. Зоран Ставрески предвидел дека бруто домашниот производ во 2012  година ќе расте за 5,8% и на оваа основа н а бруто домашниот производ  го пресметува вкупниот долг, доаѓајќи во неговата најомилена цифра од 26,8. Секој ден нови милиони евра задолжувања и секој ден истата бројка од 26,8% задолжување. Па мислите ли дека некој ви верува министре Ставрески на вашата експертиза. Како не ви е срам да лажете дека македонскиот бруто домашниот производ кој што го поставувате на основа ќе расте 5,8%. Вие не знаете да споредувате баби и жаби. Знаете. Затоа велам дека свесно манипулирате. Оттаму колеги пратеници, македонскиот долг на вашата Влада што ја подржувате во најмала рака ја  достгнува вредноста од 28,6% со последните задолжувања и пад на бруто домашниот производ ќе дојде од бројката од 30%. Проста математика на обичен дигитрон на вашите мобилни телефони ќе ви ја покаже таа операција. Господине Ставрески, вас не ви е страно високото задолжување на Република Македонија. пикот на задолжувањето Република Македонија го доживува како во времето на Никола Груевски министер за финансии, а Зоран Ставрески негов советник. Тоа изнесува во 2001 година 48,8% само долг на Владата, за во 2002 да изнесува 42,9%. Господине Ставрески кога дојде СДСМ на власт од 42,9% долгот го намали на 32% од бруто домашниот производ, или за цели 10%. Тоа се викаше домаќинска и одговорна Влада. Тоа не беше добро за партиските интереси на СДСМ, но беше добро за македонската економија бидејќи благодарение на ова намалување на долговите паднаа каматните стапки, во време на СДСМ се зголеми кредитниот рејтинг... може да зборат не ме вознемируваат, и благодарение на тоа Зоран Ставрески наследни полна и буџетска каса со суфицит и полна каса  во Народната банка во девизните резерви. Господине Ставрески, еве ви уште едне податок што вие не сакате да го третирате, а свесно ги манипулирате македонските граѓани, повторно преку вашите апологети колегите пратеници во ова Собрание. Тоа е износот на  македонските девизни резерви. Во времето на СДСМ девизните резерви на СДСМ за 4 години се зголемени на 1.180.000 000 долари, според податоците на НБМ. Во времето на Зоран Ставрески за 6 години девизните резерви се зголемени за 800 милиони долари или многу помалку што значи тој од заштедата на девизните резерви има и потрошено и недоволно вратено. Толку околу таа последна манипулација што македонските граѓани треба да ја знаат апропо кредибилноста и експртизата.

Конечно, господине Ставрески, првото тромесечје од оваа година заврши со негативен раст на бруто домашниот производ. Второто тромесечје, сеуште податокот го очекуваме од Државниот завод за статистика. Во моментот, според наши информации, како што тоа се случува често пати во Државниот завод за статистика се манипулираат бројките и се чека да се донесен овој ребланс за Благица Новковска да извади податок кој ќе биде благо позитивен. Во најмала рака вториот квартал на 2012 година има негативни индикатори и по таа логика Република Македонија, ако не се штелуваат податоците, влегува во рецесија, исто како што господине Ставрески терба да објасните како е можно во четвртиот квартал минатата година македонската економија да покаже раст од 0,2%, кога во еден од подобрите квартали во економијата се вади толку мал раст кога потрошувачката на населението и најголема. Тоа го направивте за да спречите два последователни квартали во негатива и да прогласите рецесија, исто како што овој сегашен квартал во овој момент се штелува во Државниот завод за статистика. Затоа е лага и манипулација дека македонската економија ќе порасне со 2,5% оваа година, првите три месеци негативни, вторите три месеци негативни, се штелуваат да станат благо позитивни, а Зоран Ставрески вели ќе имаме раст од 2,5%. Затоа се манипулира и се уништуваат и така слабите основи на македонската економија. 

Господине Ставрески, како, кога ви паѓаат приходите повеќе од 9%, расходите вие ги  пратите само за 5%. Се покажува дека асполутно со сите основни параметри манипулирате, исто како што се обидувате лажно да прикажете во некој дел од минатото дека во времето на ВМРО ДПМНЕ имало поголем раст. Пресметајте ги просечните стапки на раст во времето на владите на ВМРО ДПМНЕ и на СДСМ, 4,2% растела просечно економијата во наше време, а 3,0 просечно растела во времето на ВМРО ДПМНЕ. толку за историјата. Индустриското производство, откако сте на власт континуирано паѓа и сеуште на може да ја достигне основата од 2005 година, поставена од Државниот завод за статистика кога започна рестартирањето на сите затворени рудници до Фесл 2 Аранжманот, вклучително и со реактивирање на најголемите челечани во тоа време Балкан стил, после тоа Митал и Мак стил кои го генерираа со 20% во бруто домашниот производ растот на македонската економија.

Господине Ставрески, малку ви е да  расте градежништвото. Со 5% учествува во вкупно домашно произвидството македонското градежништво. И 100% да порасне, да се изгради двојно повеќе станови, двојно повеќе статуи, двојно повеќе мостови за да ги исперете парите, пак нема да порасне бруто домашниот производ од проста причина што градежништвото учествува само со 5% во структурата на македонскиот бруто домашниот производ.

Господине Ставрески, паѓа индексот на вработени ви индустријата. Каде ви одат вашите лажни бројки за наводно вработените лица. Еве ќе ви кажам. По добро проверениот систем на соцреализмот, а тоа да ги пуштате 18 годишњаците на факултет, со стапка од 98%, само за да не  се јават во Агенцијата за вработување. Господине Ставрески, со вашата партиски администрација колку и да вработите нема да падне стапката на невработеност во Република Македонија. Конечно, нема базично и пристојно ниво на странски инвестиции во Република Македонија како еден од индикаторите за економски раст. За домашните инвестиции не сакам ни да говорам, бидејќи вие класично ги дискриминирате македонските компании. За странските инвестиции, господине Ставрески, не се потребни ефтина работна сила и ниски даноци како што вие се фалите на вашите скапи ролдшоа. Денес секоја држава во Европа и во светот има ниски даноци и се обидува да ја  поефтини работната сила, но за тоа не доаѓаат странските инвеститори во некоја економија, доаѓаат за квалификувана работна сила која вие не ја овозможувате, доаѓаат кога има судство која може да ги  сузбие криминалот, а вие тоа не го правите и затоа по статистиката на Државниот завод за  ревизија една милијарда евра годишно се плаќаат за мито. Инвеститорите доаѓаат каде што има и добра администрација, а не вашите партиски војници кои само седат дома и примаат плата. Тие доаѓаат каде што сакаат да направат профит во безбедна и стабилна економија, а не Владата да им ги диктира условите.

Господине Ставрески, апропо вашата манипулацијаљ и ескпертиза дозволете сериозно и одговорно да констатирам дека Зоран Ставрески, не само тој лично туку и во име на Владата е полош од секој министер за финансии, а ќе се согласите од најлошата економија во овој момент, тоа е Република Грција. Го слушам Зоран Ставрески кога вели дека за него преставува добар имиџ на државата кога ја задолжува со 6,83% кај Дојче Банк со  250 милиони евра.

Колеги пратеници, а особено новинари, пред не  повеќе од 3 недели „банкротираната“ Грција се задолжи на домашниот пазар во вредност од 1,3 милијарди евра со каматна стапка од 4,6%. Шпанија за која се секира Ставрески издава еврообврзници со не повеќе 4 до 6%. Објаснете ми како е можно банкротираната, никаква и пред распаѓање Грција за која ви е полна устата, да има подобри каматни стапки од успешната трета во светот и прва во Европа Македонија на Зоран Ставрески и Никола Груевски. Нема, затоа е тоа лага.  
Денеска Зоран Ставрески секој први до 5-ти се задолжува со 4,9 до 5,5% на домашниот пазар за да подели плати и пензии. Од таму, кредитите земени со овие каматни стапки како и обврзницата од 9,80% што треба да се враќа следната година се финансиски криминал и злосторство на сопствениот  народ и идните генерации, бидејќи тие пари ќе ги враќаат сите деца и сите граѓани на оваа држава. 

Господине Ставрески додека вие парите на граѓаните кои што претставуваат безкаматен кредит ги трошите на Скопје 2014 и на криминалната портокалова пералница на пари и си играте мајтап дали некој споменик бил откриен или го сокривате и плаќате милион евра за ограда од 100-тина метра ги задолжувате македонските граѓани со кредити кои што сао во 2015 година ќе достигнат околу 1 милијарда евра, како што впрочем во последната година Зоран Ставрески ја задолжи Република Македонија за цели 700 милиони евра. Ние немаме проблем со концептот на задолжување на некоја економија. Секоја економија во светот денеска се задолжува. Прашањето е по која цена и за што. Зоран Ставрески одбра да тоа го направи по највисока цена и за никаква цел, осим за криминал и за опстојувње на власт. Е затоа е тоа финансиско злосторство и криминал кој што мора да се санкционира. 

Господине Ставрески вие за прв пат во 20 годишната историја на Република Македонија правите упад во приватните претпријатија, компании и во фондовите на македонските граѓани, конкретно пензиските фондови само за да ги земе парите кои што не му следуваат во стилот на комунизмот Зоран Ставрески му нарача на Министерство за труд и социјална политика да го измени законот за капитално пензиско и финансиско осигурување и да ги обезвредни, намали пензиските фондови на македонските пензиски осигуреници 300 илјади на број. Тоа не се случува во ниту една економија и држава и за тоа тој треба да подлежи не само на санкции од Уставниот суд пред кого ќе поднесеме иницијатива за укинување на овој закон туку и за соодветна судска постапка пред Парискиот и Лондонскиот суд и за кои што штетата што ќе им ја нанесе на 300 илјади македонски пензиски осигуреници треба да се одговара најмалку морално повеќе политички, финансиски и кривично. 

Господине Ставрески македонската економија се соочува со хронична неликвидност. Денеска македонските банки не даваат кредити, бидејќи и да ги дадат нема кој да ги врати. Кога нема кој да ги врати, тие не сакаат и да ги имаат како лоши пласмани. 

Господине Ставрески денеска постои само еден трансфер на пари помеѓу банка и држава. Нема население, нема стопанство. Од тие причини нема ниту додадена вредност ниту раст во македонската економија. 

Господине Ставрески дозволете накусо да ве демантирам во тоа што го говорите, а најмалку го споменавте, а тоа е самата структура на предложениот ребаланс на буџетот. 

Господине Ставрески 6 години се повикувате на Кејнзовата или неокејнзианистичката теорија, ама сте го изгубиле вие тоа во преводот. Вие, кои што саката да ја стимулирате инвестиционата потрошувачка ги кратите со овој ребаланс на буџет капиталните инвестиции за цели 88,5 милиони евра, што претставува најголемо намалувње до сега. 

Господине Ставрески градежните објекти не знам дали во тоа влегуваат и овие споменициве, бидејќи ги одлевате парите во Италија и во Србија, се намалуваат за цели 38,5 милиони евра. 

Второ најголемо намалување имате во изградбата и реконструкција на патишта кои што ги намалувате за цели 14 милиони евра. Тековните трансфри ги намалувате за 16 милиони евра со што дополнително ќе ги загрозите и онака веќе пропаднатите пензиски и здравствени фондови. 

Господине Ставрески изградбата на железничката инфраструктура ја намалувате за 17%. Патната инфраструктура за 16%. Гасоводната инфраструктура за 50%, се извинувам, таму имате нула одамна, така да не може да се намали. 

За здравство намалувате пари за лекови, боледувања, реконструкција за здравствени установи, изградба на селски амбуланти во превод 8 милиони евра од Фондот за здравство ги нема за инсулин, за имунизација и онака привтниот здравствен сектор го уништивте сега доаѓа конечното разрешување и на државниот и на јавното здравство. Како што прочем за цели 65% ги намалувате инвестициите во здравствените објекти. 

За образование и наука намалувате средства, замислете во најсиромашната држава во Европа, програмата за намалување на сиромаштијата изнесува само 0,12% од целиот буџет. Но, затоа колеги пратеници не се намалуваат владините реклами. Остануваат на своето високо ниво од 10,6 милиони евра од јавно прикажаните, колку се скриени тоа ке видиме допрва. Не се намалуваат но напротив се зголемуваат ставките за набавка на мебел, тоа е капиталната инвестиција на Ставрески, мебел. Од 1,7 милиони евра се зголемува на 2,1 милион евра за набавка на мебел. 

Господине Ставрески со ваква економија македонските граѓани и стопанство не може да очекуваат прогрес. Социјалдемократскиот сојуз не се занимава со вас. Не се занимава ни со вас колеги пратеници. Ние нудиме и ќе нудиме алтернативен економски концепт во кој што средствата во овој момент во огромен број наменети за непродуктивни инвестиции ќе бидат скратени, одземени и наменети во капитални инвестиции во прв ред инфраструктура. Ние, не сакаме Македонија да има евтина, туку висококвалификувана работна сила. Тоа не се постигнува кога вашите довчерашни партиски војници стануваат професори кои што не дозволуваат за генерирање на висококвалитетен образовен кадар. Ние нема да се согласиме и ќе го видоизмениме концептот на задолжувањето на Република Македонија каде што ќе се земаат наменски и структури кредити и заеми со строго определена намена на долг рок и со ниска каматна стапка. Македонските граѓани својот денар во буџетот ќе знаат дека треба да го инвестираат во домашните инвестиции, во домашната потрошуачка и за домашните намени. 

Колеги пратеници, нема да дозволиме и ќе предложиме концепт за поинакво земјоделство. Срамота е Македонија која што се нарекува земјоделска држава да увезува повеќе месо отколку што произведува. (смејте се, смејте се, само продолжете да се смеете) Македонија увезува повеќе месо отколку што произведува. Македонија увезув повеќе пченица откоклу што произведува, Македонија увезува 100% шеќер. Македонија дополнително увезува ориз, сакате да ви ги набројувам сите земјоделски артикли. Го уништивте земјоделието, само за да ги перете парите од субвенциите. И тоа ќе го измениме и ќе предложиме сосема поинаков концепт. 

Господине Ставрески, или  радикално менувајте ја приказната или повлекувајте се. Вчера ви понудивме гума за спасувње, не се фативте на неа. Одлучивте да тонете со бродот за кој што Титаник претставува дури симпатична споредба. Но, она што е многу битно е дек во интерес на македонските граѓани ова мора да прекине што е можно побрзо, бидејќи нема да остане камен на камен. Македонија веќе е влезена во своевидното грчко сценарио, бидејќи нови задолжувања ќе следат во следниот период, како на домашниот така на странскиот пазар. Македонските општини се тотално неликвидни, бидејќи Владата не ги сервисира своите обврски. Македонските банки се пребогати за сметка на каматите на македонските граѓани и  македонските фирми и идентично како што само се богати македонската Влада, македонскиот буџет и една екипа собрана во ВМРО ДПМНЕ која безмислосно надвор од сите здраво разумски норми и спротивно на заклетвата дадена како министри ги злоупотребуваат и ги уништуваат македонските додадени вредности. 

Благодарам, ќе си задржам 2,35 секунди. 

Трајко Вељаноски: Благодарам. 

Ако стигнете, со оглед на тоа дека има пријавено 70 дискутанти, ќе ги искористите. 

Министерот за финансии  има реплика, повелете. 

Зоран Ставрески: Благодарам. 

Господине Игор Ивановски, има еден стар термин народен, се вика поган јазик. Не знам зошто ова истото не го кажете без толку многу навредувања, навреди, жестина, закани. И јас сум човек, освен што сум министр, седам тука, ве слушам, сакам да дискутираме. Но зошто толку закани, зошто ме навредувате постојано. Има ли потреба на таков начин да ми се обраќате. Нешто лошо ли сум ви направил лично во животот. Зошто на друг начин не ги кажете сите работи. Смачено и е веќе на јавноста, не знам дали забележувате, низ вашата кариера и медиумски веќе не ве покриваат заради таквиот јазик. Не знам како да комуницирам со вас. Излегов на говорница, не знам од каде да почнам, бидејќи освен лични навреди и се друго што нафрливте немаше никаква дискусија од економски аспект. Но да се обидам нешто. Еве, ова е Извештај на Светска банка. Игор Ивановски и Зоран Ставрески не можат меѓусебе да се согласат, ниту СДСМ со Зоран Ставрески. Во овој извештај, ако го прочитате, направен е за 6 земји од Југоисточна Европа. Таму Светската банка - се надевам тие се малку покваливикуваи од Зоран Ставрески - утврдила дека Република Македонија е земја со најдисциплинирана фискална политика, со најмали трошења и единствена во регионот што има простор за задолжување, бидејќи е ниско нивото на државен долг. 

Втор пример, излезе Стандард и Фурс, најпознатата рејтинг агенција во светот господине Ивановски, истото ви го кажа, го потврди рејтингот на Македонија, што е реткост во денешно време, цитирајќи дека нискиот државен долг и дефицитот на буџетот што е исто така низок се клучнит аргументи за таквата констатација. Вие не се конфронтирате со мене, не се конфронтирате со ВМРО ДПМНЕ, се конфронтирате со целиот свет, односно сите оние рејтинг агенции и меѓународни финансиски институции кои зборуваат спротивно од Игор Ивановски. Погледнете, прочитајте на англиски нешто, па ќе видите дали таму го пишува ова што ви го кажувам или не, па ќе идите дека се што кажувате е обратно од она како светот не перцепира. Нашиот политички мегдан е таков, жесток, никогаш нема да се согласат СДСМ и ВМРО ДПМНЕ веројатно, ама затоа има стручни институции што ценат кој што работи, кој што направил и кој како ја сработил таа работа. Тоа не значи дека нема слабости ниту значи дека не може подобро во некои сегменти и ние тоа го прифаќаме, меѓутоа, не значи да го девалвирате сето она што се прави, бидејќи да кажете дека Македонија е пред грчко сценарио се девалвирате за век и веков како економист. Јас ви кажувам дека ќе се срамите после неколку години од оваа ваша изјава, но јас ќе ве потсетам на истата петгодини подоцна и ќе видите дека дебело не сте во право. Благодарам. 

Трајко Вељаноски: Благодарам. 

Господинот Ивановски Игор има контра реплика, повелете. 

Игор Ивановски: Благодарам. 

Покрај Оскар, има еден друг, мислам дека се вика Златна Малина за лоша глума? 

Не бидете патетичен господине Ставрески. Јас со вас лично немам ништо, ниту имам намера ниту тоа го сакам. Јас разговарам со министерот. Ако немате живци за аргументи и факти, седете си дома или ловете риба. 

Господине Ставрески, јас не ве навредувам вас, вас ве навредуваат фактите и аргументите затоа што ги лажете македонските граѓани. Зошто не се извините да кажете дека лажно ја поставувате проценката и основата на македонскиот бруто домашен производ, за да го намалите процентот на задолженоста. Тоа не ве нервира, не ве навредува тоа? Не ве навредува да ги манипулирате и лажете два милиона македонски граѓани?

Господине Ставрески, како е возможно во банкротираната Грција да се добиваат пари со камата од 4,6%, а вие да земате со 6,8%. Кој е тука подобар? Сакате да кажете дека вие сте подобар? Не, тоа е базичната економска логика. Кога зборувате за имиџ на држава, излезете на пазар, претпоставувам дека сте приврзаник на пазарната економија, а не на  адинистративната. Благодарам. 

Трајко Вељаноски: Благодарам. 

Госпоѓа Авировиќ Владанка има реплика, повелете. 

Владанка Авировиќ: Благодарам. 

Почитуван колега, упорно се обидувате да ги прескокнете основните елементи на економската криза која е најголема во последните 80 години и која ја погодува Република Македонија. Меѓутоа, не ги почитувате проекциите кои ги даде Европската банка за обнова и развој, која кажува дека Македонија е најдобра во регионот во поглед на растот на БДП, во поглед на задолженоста на Република Македонија и она што се обидувате да го претставувате е ноторна лага, според сите меѓународни институции, значи и тие лажат. Не сакав тоа да го кажам бидејќи сите го знаат дека целиот свет е во криза. Нема потреба граѓаните да ги убедувате дека не чини Владата и заради тоа Македонија се наоѓа во ваква состојба. Употребивте една лага која кога сте во опозиција не знам зошто ја употребувате, но кога ќе дојдете на власт вие ќе сте земале кредити строго наменски и ќе ве потсетам, бидејќи историски е можно да ве потсетам дека кога  бевте на власт еве вакви кредити земавте, еве само од Светска банка за што ви дала кредит: подобрување на ефикасноста на правосудниот систем 10 милиони евра, зајакнување на капацитетите на Владата - се надевам тоа не ви е инвестиција, управување квалитет за нафта и зајакнување на планирање на управување со училиштата - и тоа не ви е инвестиција капитална 2004 година. Потоа, зајакнувње капацитети на Министерството за здравство и тоа 2004 година, веројатно и таа не ви е капитална инвестиција. Потоа зголемување на капацитетот на железничкиот транспорт, но видовме што е направено таму. Еве исто во ваше време подобрување ефикасност и ефективност на системот за социјална заштита. Која капитална инвестиција ви е тоа? И уште едно, проект за поттикнување на инвестиции. Тоа е само дел за што сме се задолжувале, а имајте предвид дека покрај задолжувањето што го има оваа Влада, таа во меѓувреме се раздолжува со еврообрзниците кои вие сте ги зеле. Кој ви е тој развоен буџет што сте го имале кога сте биле на власт, објаснете ми, колку проценти сте издвоиле за школи и патишта, со 22 км., 6 години што ги градевте и Козјак што чинеше 400% повеќе од предвидената сума, сите веќе знаат дека тоа е единствената работа со која можете да се пофалите. Ако се прочита и извештајот на Народната банка на Република Македонија, се надевам дека немате ништо против, таму ќе се констатира дека Република Македонија и понатаму останува и солвентна и ликвидна, таму упатува дека Македонија и понатаму спаѓа во ниско задолжените земји, а ваш гувернер беше Гошев. 

Според тоа, вакви апокалиптични сценарија не се добри за народот, бидејќи тие и понатаму веруваат и штедните влогови ги зголемуваат. 

Трајко Вељаноски: Благодарам. 

Господинот Ивановски Игор, има контра реплика, повелете. 

Игор Ивановски: Благодарам. 

Колешке Авировиќ а каде сте имале некој пример каде што ако сите држави се во криза како што велите, која од нив држави гради споменици во ова време, облечени, необлечени? Кажете ми еден пример. Златни кочии, па се занимавате со тоа дали бил облечен или необлечен, па споменици вакви, споменици такви. Сега, не на вас, туку преку вас на министерот Ставрески, проценките на Светската банка, ММФ, Европската инвестициона банка, Евростат и сите останати не ги гледаат тие на телевизија. Тие ги гледаат од податоците на Државниот завод за статистика и Министерството за финансии и Народна банка. Вие сакате да кажете дека ги лажете меѓународните институции? Тие ги прават проценките врз база на вашите информации и вашите проценки. Не ви е срам да ги лажете меѓународните институции? 

И конечно, цело време ја спомнувате Народна банка. Еве го извештајот за долгот. Видете дека во време на СДСМ со скоро два пати помал буџет сме враќале исти долгови наследени од 1991, 1992, 1993 година и 1998 и 1999 година и од конфликтот. 

Трајко Вељаноски: Благодарам. 

Господинот Милошоски Антонио има реплика, повелете. 

Антонио Милошоски: Благодарам. 

Колега Ивановски, еве некоклу забелешки на вашиот политички манипулативен говор. 

Прво велите дека инвеститорите не доаѓале во Република Македонија затоа што им се барало мито. На кои инветитори мислите, на Ауди А3, што не дојде во Македонија затоа што некој му бараше мито, тогашниот тандем Бранко Црвенковски - Тито Петковски. На тој инвеститор ли  мислевте и сега ќе не убедувате или дека 1996, 1997 или 1998 година имало повеќе странски инветитори во Република Македонија? Зборувајте со факти. Видетеги денешните инвестиции кои ги имаме, ги спомнавме и вчера, ќе ги споменуваме веројатно и во следните три-четири дена. Како може една германска инветициска компанија Кромберг и Шуберт да ја одбере Република Македонија за место каде што ќе инветира, да ја избере Битола за место каде што ќе инветира. Како може Џонсон и Мети да биде компанија која ќе инвестира во Македонија, како може германската компанија Дрекслер Маер да ја одбере Република Македонија ако нема место за бизнис, ако нема добри даночни услови, ако нема добар правен систем, ако нема квалификувана работна сила, како германски, британски и други компании ја одбрале Република Македонија за свое место за инвестиција. 2009 и 2010 година вие добро знаете што значеше и што се уште значи должничката и финансиска економска криза во Европа. Пропаѓаа банки, банкарски системи се затресуваа, пропаѓаа пензиски фондови, се отпуштаа вработени, не се даваа пензии, се укинуваа субвенции за земјоделие во цела Европа, се зголемуваа даноци, се кратеа социјални давачки. Во Република Македонија ниту 2008 ниту 2009 ниту 2010 година, ниту денес, ниту до следната година, благодарение на домаќинското работење, прибирање на приходи, располагање со нив, благодарение на одговорно носење на ребаланс на буџет кога треба да биде донесен нема да се укинуваат ниту пензии, ниту да се бркаат вработени, ниту ќе се зголемуваат даноци. Кажете во вашиот алтернативен концепт дали планирате да ги зголемите даноците, дали сте против рамен данок или дали сте против овој концепт на стабилно исплаќање пензии. Зборувате за земјоделие, кажете зошто земјоделието сега ви стана важна гранка а во 2006 година имавте само 5 милиони евра одвоено за земјоделие, од кои 1 милиони ги имавте распределено. Денес имаме 120-130 милиони евра за земјоделие. Тоа се факти кои не можат да се побијат и тоа е стабилна политика.
Зборувате за грчко сценарио. Ве слушам, цел свет знае, цел ММФ, цела Европска Централна банка знае дека Грција е државата која што денес има најнестабилен, најнестабилен банкарски, најнестабилен социјален, најнестабилен финансиски даночен систем и вам очигледно не ви е драго што Република Македонија денес е постабилна и пензиски и социјално и банкарски и по стопанските параметри и по девизни резерви и по се друго од она што се случува во Грција. Благодарам. 

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: Колега Милошоски, не се чувствувате смешно кога 6 години по ред истите фирми ги зборувате и на една рака ги броите? Уште Џонсон Контрол и Џонсон Мети ги зборувате, 6 години тие две компании не ги извадивте од уста. Еве да ве прашам, може ли кога ќе зборувате за сите останати, почнувајќи од германската инвестиција колега Милошоски да ни го кажете износот на пари што преку Закнот за државна помош ќе им го дадете на овие претпријатија. Може да ни го кажете? Или кажете на ТАВ колку пари се дадоа, колку пари ќе се дадат на Кромберг и Шуберт, колку пари. Кажете колку пари се даваат од Буџетот за да процениме колку ќе биде нето ефектот од инвестицијата. Инаку, Државниот завод за ревизија предводен од ваш човек добро познат на ВМРО-ДПМНЕ, се извинувам, не лично, има издадено информација дека 1 милион евра годишно во оваа држава се даваат мито, а добро го познавате американскиот Стејт Депармент, сте биле многу пати во Вашингтон, видете го извештајот каде што вели дека Владата е извор на корупцијата. Благодарам. 

Трајко Вељаноски: Благодарам.

Господинот Илија Китаноски има реплика, повелете.

Илија Китаноски: Благодарам.

Почитуван Ивановски, говорот го завршивте со редица ветувања како СДСМ ќе реформира ова, ќе реформира она, ќе однесува вака, ќе се однесува подобро во многу сфери. Само едно кратко прашање имам во тој дел да ви реплицирам: зошто не го правевте тоа кога бевте на власт, тоа што сега го зборувавте и добро звучи. Зошто секогаш кога сте на власт не го правите тоа што им го ветувате на граѓаните. Зошто тоа не го правите. Немате одговор? Затоа не ви веруваат граѓаните и толку околу таа тема. Велите проекцијата е една од причините зошто ребалансот е неприфатлив, промашена е проекцијата и тоа е толку страшно, катеклизмично. Неколку пати за ова сме дискутирале, ММФ, Светската банка, државите членки на Европската унија по некоклу пати годишно ги менуваат проекциите, посебно во услови на нестабилност на европските економии, посебно во услови на европска должничка криза. Во такви услови ако е сосема нормално, не знам што е причината овде во Република Македонија ако се корегира проекцијата и со тоа се предлага ребалансот на буџетот, тоа е некоја голема катаклизма или страшна грешка, па заради тоа е неприфатлив ребалансот на буџетот.

Околу долгот и задолженоста, неколку пати повторивме во текот на вчерашниот ден, сега само ќе ги покажам табелите. Ова е задолженоста на Република Македонија, ова е на Република Грција. Тоа помалото што го имаме тука е задолженоста на Република Македонија под водство на ВМРО-ДПМНЕ, а ова високото е задолженоста, како Литванија сега, 38% кога СДСМ ја водел Владата на Република Македонија. Ако имате факти да ги демантирате овие табели и податоци, повелете, кажете врз основа на што. Ова се официјални податоци и табели со кои и вие сте запознати и веројатно се согласувате. Толку околу задолженоста.

Проекцијата за раст исто така била преценета 2,5%, сега и оваа корекција не била во ред, Народната банка предвидува 2%, надворешните економски институции предвидуваат 1,5-2%, меѓутоа, вам тоа не ви е доволно, вие сакате катаклизмични сценарија и треба да има раст итн.

Капиталните инвестиции исто така, и за нив се фаќате дека се намалени. И вакви какви што се со ребалансот се 20% поголеми од минатата година, а 40% поголеми откако СДСМ беше на власт изразено во процент од БДП. За капиталните инвестиции немам време да зборувам колку се, само табелата уште еднаш ќе ви ја покажам. Капиталните инвестиции - овде вие сте биле на власт - овие големите фикови кога имало капитални инвестиции најмногу во Македонија ВМРО-ДПМНЕ е на власт. Ако и оваа табела не е во ред, еве, ќе ви ја умножам и ќе ви ја дадам, па демантирајте ме.

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: За тоа кој ја зборува вистината и кој на кого верува, ќе ве потсетам дека истиот овој Илија Китаноски во декември месец минатата година зборуваше пред вас и пред сите дека македонската економија ќе расте 4,5%. Три месеци сега вика добро е и еден, ако е минус ќе рече па добро, не е минус пет, ќе биде минус еден. Толку за кредибилитетот на ВМРО-ДПМНЕ.

Колега Илија Китаноски, добро е што влегува и министерот Ставрески, пак сакам до него да го упатам тоа. И Грција пред да се доведе во оваа ситуација беше умерено или средно задолжена држава. Станските агенции даваа висок кредитен рејтинг, добиваше многу ниски кредити и кога дојде, ја помина црвената линија имаше две опции, да штеди,  или да се задолжува. Грчката власт одлучи да не штеди, да продолжи да се задолжува и дојде до ова дереџе. Тоа е вмровската власт сега во најава, нема пари, не ги заработила, не штеди, не ги употребува правилно, а се задолжува. Затоа сме на почетокот на грчкото сценарио, ме разбравте?

Трајко Вељаноски: Благодарам. 

Госпоѓа Силвана Бонева има реплика, повелете.

Силвана Бонева: Благодарам. 

Колега Ивановски, вие и СДСМ со вашиот речник и пред една година и пред две години предвидувавте апокалиптични сценарија за Република Македонија, предвидувавте и тогаш дека ќе има рецесија во Република Македонија, но имавме раст на БДП. Знаете дека 2011 година ја завршивме со 3% раст на БДП, се смеете, пред малку зборувавте овде пред целата македонска јавност дека невработеноста се намалила со испраќање на 18-годишниците на факултет. Ако е така, како може во ваше време бројот на вработени да биде 570 илјади, а сега е за 75 илјади плус, значи има плус нови вработувања. Вашите тези почитуван колега паѓаат и се рушат како кула од карти, се рушат затоа што имаме стабилен девизен курс на денарот, значи нема да го стигне грчкото сценарио Република Македонија, и мината година истото го зборувавте, но не се случи, и полани исто не се случи. Девизните резерви се на адекватно ниво за одржување на растот, буџетскиот дефицит е 2,5% како и до сега, но единствена потврда, нешто реално, опипливо против вашите тези дека во Република Македонија до тој степен е корупција, ненормална влада, нема услови за развој на економијата, бегаат странските инвеститори е фактот што втора инвестиција, по втор пат реинвестирање има Џонсон Контрол во Република Македонија со 20 милиони евра и 1000 вработувања во Штип, Џонсон Мети 60 милиони евра и 100 вработувања - тој факт почитуван колега ве демантира. Тие луѓе се овде во Република Македонија. Самиот факт што одлучиле повторно да вложат толку пари, да реинвестираат во Република Македонија, тоа значи ја потврдуваат анализата која ја имаат повеќе странски агенции, за разлика од вас кои велите дека лажеме, кои велат дека е стабилна економијата во Република Македонија, дека е земја со најголема фискална дисциплина, со најмали даноци, со најмалку задолжувања, најмал дефицит, значи тоа им дава сигурност на овие странски инвеститори повторно да реинвестираат во Република Македонија. Се  надевам дека вас нема да ве слушаат за да ги одвратите другите странски инвеститори, туку ќе ги слушат рејтинг агенциите кои се адекватни а не вас.

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: Се надевам дека нема странските инвеститори да го читаат интервјуто на Груевски дадено за МИА, каде што ги напаѓа американските, германските и француските инвеститори, бидејќи ако го прочитаат тоа ќе фатат усвета.

Колешке Бонева, со вас можам да се обидам стручно да говорам, нема да успеам, нема да ме разберете, затоа ќе ве поканам на следново. Во сабота и недела сме во Струмица, таму ќе имаме митинг, таму ќе имаме најава на кандидатот за градоначалник и што е сработено, се надевам дека ќе присуствувате и ќе видите како концептот на СДСМ од порано, а сега многу подобар, функционира и во пракса и ќе му се јавите на Ставрески и ќе му речете, господине Ставрески, овде тече гас, овде вие најавивте во 2007 година среде Струмица дека Република Македонија ќе има  гасификација и да му речете Зоран Ставрески, дојдете ве молам во Струмица и од истото место да им се извините на македонските граѓани зошто се уште Зоран Ставрески не ја направи гасификацијата. Се надевам дека пак ќе се кандидирате за градоначалник на Струмица.

Трајко Вељаноски: Благодарам.

Господинот Ромео Тренов има реплика, повелете.

Ромео Тренов: Благодарам.

Почитуван министер за финансии, почитуван колега Игор Ивановски, со навредите кои ги упатувате до Силвана Бонева дека нема да ве разбере и до Илија Китаноски „Не разбирате ли“, итн, апологети не нарековте, не знам дали треба да кажам кој е најголем апологет. Ако ви се јави сега Бранко Црвенковски мирно ќе застенете овде.

(Реакции)

Можете да продолжите со навредите, очигледно сте под инпресии од интерпелацијата од синоќа, не добивте шанса да навредувате, сега ќе не навредувате сите и тоа е врвот на вашата кариера, духовно ќе се задоволите, можеби 2-3 дена ќе седите мирни, можеби не, ќе видиме.

Сакате да ни кажете дека нема криза во Европа, тоа сакате да кажете? Сакате да кажете дека еврото е стабилно? Сега да, меѓутоа на крајот на 2011 година имаше изјави од луѓе кои се фактор во Европската унија кои кажуваа дека еврото не е стабилно. Сега вие велите нема криза во Европската унија, се е во ред, кај нас ништо не е, и немојте да не споредувате со Грција. Во 2006 година државниот долг на Грција беше 106% од БДП, немојте да не споредувате со Грција и немојте да лажете. Зошто не споредувате со Грција? Ајде да се споредуваме со вас.

Господине Ивановски, во мормални услови какви што беа во периодот од 2003 до 2006 година просечната ставка на економски раст беше 3,2%, а во ненормални услови кога ВМРО-ДПМНЕ дојде на власт и особено во 2009 година до сега, значи вкупно кога ќе собереме од 2006 до 2011 година, е 3,4%. Подобро од вас во ненормални услови, а вие сега ќе навредувате. Немојте да кажувате ништо. Кажете која е алтернативата. Никола Поповски? Што го набрка од работа Стојко Пауноски затоа што открил криминал такси, си какжа човекот од ова место овде. Која е вашата алтернатива? Навредите нема да ви донесат ништо. По тоа сте препознатливи, но нема да ви донесат никакви политички поени.

Го спомнавте земјоделието. Немојте вие да спомнувате земјоделие, немате поим што е земјоделие. Во 2005 година тутунот имаше просечна цена 60 денари, а сега прво се откупува тутунот а потоа земјоделците добиваат по кило 60 денари, тоа е огромна разлика.

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: Кога немате што да кажете, ќе употребите 55 пати ист збор - навреда. Немојте, ве молам. Ни самите не си верувате. Еве сега зошто зборувам за недоволно добро образование. Во македонските учебници пишува дека гласник е човек што јава коњ. Сега сфативме дека апологет е човек што стои мирно. Значи тотално распаѓање на македонскиот образовен систем.

Колега Ромео Тренов, има и во македонската историја многу примери со многу помали проценти на задолжување држави што банкротирале. Ќе ви набројам неколку од нив, а ги спасуваше ММФ, ги знае министерот Ставрески: Русија, Чиле, Аргентина, сега Грција. И нашата работа, не сакаме да се случи таа несреќа на оваа држава благодарение на несреќата на ДПМНЕ, сакаме да се спречи да не дојде до ова. Од тие причини предлагаме амандмани и поинаков концепт, ама нема вас да ве убедуваме за тој концепт, за тоа ќе ја бараме подршката од граѓаните и ќе ја добиеме, бидете сигурни.

Трајко Вељаноски: Благодарам.

Господинот Владимир Ѓорчев има реплика, повелете.

Владимир Ѓорчев: Благодарам.

Господине Ивановски, јас ќе почнам со неколку податоци. 1994 година, за време на Владата на Бранко Црвенковски во Македонија за цела година влегле 24 милиони долари страски инвестиции, или околу 18 милиони евра. Во 1994 година 18 милиони евра. Зошто го спомнувам Бранко Црвенковски? Затоа што повторно ни го нудите како кандидат за премиер. 1995 година 9 милиони долари, тоа се 7 милиони евра, значи алтернативата на оваа Влада што во кризна година донесе 320 милиони евра минатата година, ни го нудите Црвенковски кој што донесе 7 милиони евра во 1995 година, тоа е вашата алтернатива, наместо 320, донесе 7 милиони евра. 1996 година 11 милиони долари, тоа се 9 милиони евра, 11 милиони долари за цела година, а имаме година во која имаме по 400 милиони евра странски инвестиции. 1997 година страшен напредок, тогаш Бранко Црвенковски излезе во ова Собрание да се пофали дека имаме триплирање на инвестициите и тие инвестиции беа 30 милиони долари, во време кога светската економија одеше напред по 5, 6, 7%, 30 милиони долари! Уште еднаш ќе речам, мината година имаме повеќе од 400 милиони долари странски инвестиции.

Исто така, ќе спомнам неколку работи што се однесуваат на буџетски кратења од повеќе земји. Ја спомнавте евро зоната, еве ви еден пример од евро зоната. Португалија во мај 2011 година мораше да биде спасена, буквално спасена од ММФ со 78 милијарди евра, значи земја со 11 милиони жители мораше да биде спасена со 78 милијарди евра од ММФ. Ирска ММФ ја спаси со 3,9 милијарди евра, земја со 4 милиони жители. Сите во јавниот сектор во Ирска добија намалувања 5% од платата, значи војска, полиција, наставници, здравствени работници, намалување од 5%. Понатаму, укина детски додаток, Ирска го зголеми нивното ДДВ на 23%. Италија нивниот долг е 120% од БДП, забрана за зголемување на платите. Во Холандија премиерот Марк Рутер во април вели кратење на буџетот за 16 милијарди евра, а дефицитот им е 4,6%, а нашиот дефицит е 2,5%. Шпанија, кратење на деефицитот од 8,5 на само 5,3. Значи на само 5,3 ќе го намалат нивниот дефицит. Скратен е буџетот 27 милијарди евра, во Грција повлечени пари од банките ништо од ова го нема во Македонија.

Трајко Вељаноски: Благодарам.

Контра реплика има господинот Ивановски Игор, повелете.

Игор Ивановски: Ни сам не си верувате. И сега кога ве слушавме и како вчера и како друг пат и денеска ми текна на една песна, се вика 1762-то лето кога стигнаа до Цариград итн. Па што не почнете и за тогаш да зборувате. Или вие сега зборувате за 1994 година, сте имале 12 години, 13 години. Знаете господине Ѓорчев дека во тоа време на пример имаше ембарго и на север и на југ у затворена граница. И сега треба да плачеме над судбината дека во тоа време дека некој ја спасил оваа држава за да има нафта, да има храна и да има елеметарно преживување. Ама тоа е. На ВМРО  како вика? Лета магарето? Лета. Што и да ви кажат, вие ќе прочитате. Пак не са вас господине Ѓорчве туку за граѓаните, па делумно и за министерот Ставрески. Господине Ѓорчев, следниот пат кога ќе излезете на реплика, прочитајте колку е задолжена Америка, јапонија, Германија, Англија, Холандија и  ќе видите како тие држави со тој процент на задолженост не банкротираат, ама имаат највисоки расходи и им се најголеми по бруто домашниот производ  во светот. Тоа е концепт на економија.

Трајко Вељаноски: Благодарам.

Реплика има госпоѓа Пемова Весна, повелете.

Весна Пемова:  Благодарам претседателе.

Почитуван претседателе, почитуван колега упорно повторувате дека државата е најголем финансиер, или најголем работиодавац во Македонија. јас навистина не знам тоа го кажувате така критички. Па така почитуван колега е секаде во светот. Еве да ја земеме најразвиената економија во светот САД. и таму федералните власти се убедливо најголеми работидавци. Само Министерството за одбрана во САД има повеќе од 2 милиони вработени што е многу повеќе од било која компанија, а за износот на буџетот и да не зборуваме. Кога велите дека Владата била најголем работодавец, треба да знаете дека тоа нешто е нормално и ништо чудно и нема ништо лошо во тоа. Напротив колега, тоа покажува колку државата е силна. Зборувавте за економскиот раст, за растот на бруто домашниот производ. Почитуван колега и покрај тоа што ја имаме таа несреќа да ни се случи најголемата светска економска криза каква што светот не памети 80 години наназад токму во најголемата светската економска криза и европската должничка криза се покажа дека оваа Влада има капацитет да се носи со најголемите предизвици и да имаме бруто домашниот производ меѓу највисоките во Европа, или со најмал пад во однос на другите земји од Европа. Освен кризата треба да се додаде  уште и една обејктивн анеповолност  за Македонија, а тоа е секако блокадата од Грција кја има големо влијание исто така на економијата. И многу поголеми и посилни земји може само да го посакуваат растот на бруто домашниот производ кој што ние го имаме, а вие го критикувате. Замислете колега, каде ќе бевме до колку не беа овие два моменти: светската економска криза и ветото од Грција. Исто така, упорно и вчера и денеска зборувате за задолженоста на Република Македонија. За да ве демантирам морам да направам споредба бидејќи од говорницата кажавте големи лаги. Значи во времето на Бранко Црвенковски во 2005 година задолженоста е 38,4% од бруто домашниот производ, а 2011 година 28,2% од бруто домашниот производ. Значи 10,2% од бруто домашниот производ  задолженоста на Република Македонија сега е помала. 

Трајко Вељаноски: Благодарам.

Контра реплика има господинот Ивановски Игор, повелете.

Игор Ивановски: Колешке, еден искрен совет. Пред да прочитате тоа што ќе ви го дадат, дали Силвана или кој, сеедно, проверете на интернет. Денеска има информациони технологии. Да кежете дека во Америка најголем вработувач е американската Влада е ноторно непознавање на американската економија. Или дека ова што сега се случува е најголема светска криза, е ноторно непознавање на економската историја и светска историја. Така што лично ви сугерирам како пратеник да си проверувате работите што ви ги даваат како лаги, да ги прочитате. Имате интернет, за една секунда ќе ви излезе тој податок. Конечно уште еднаш за граѓаните Никола Груевски во 2002 година остави долг од 42,9% од бруто домашниот производ. На крај од 2006 година ви  оставивме долг од 32% или во превод за една четвртина или за 25% сме го намалиле долгот на државата. Ова се официјални податовци на на Народната банка. Ама пак ќе  речам некој треба да ги чита и да ги проверува.

Трајко Вељаноски: Благодарам.

Реплика има господинот  Амди Бајрам, повелете.

Амди Бајрам:  Почитуван претседателе, почитуван колега Игор, не се согласувам со тоа што го зборувавте, затоа што искажавте неточни работи. Најнормално вие сте опозиција, јас сфаќам нормално треба некои работи, затоа што ако не излезете нешто да кажете, тогаш нема ништо од тоа. Првенствено не рамните со Грција. со Грција не би требало да не рамните, ние сме една држава, новокомпонирана држава, одвоена од Југолсавија како едно новороденче и ствараме. Со тоа стварање нормално толку години, знаете од 1990 година наваму, значи поминаа 20 и неколку години треба да сфатите кој цицал, кој земал, кој направил да нема во Република Македонија и нормално до каде е донесена ситуацијата. Со Грција, не е согласувам да не рамните, затоа што  до колку сакате авторитетот  на Грција да го дигнете поголем  и сакате Република Македонија да ја понижувате, тоа не е добро. Значи, вие во вашете време, потсетете на се на Таки Фити, на Миљовски, на другите министри кои ви беа за финансии, значи имавте доста министри и тоа јаки министри и тие министри многу донесоа, многу однесоа. Прво, ќе ви кажам една работа дека никого не спомнувате, со Бугарија железницата што се градеше 400 милиони марки дадени се на милост и немилост., кој ќе ја сноси таа одговорност. Јас не знам оваа власт зошто не покренува ништо, а не вие кога ќе дојдете кажувате дека ќе покренете некои работи ако дојдете на власт. 400 милиони марки е опустошено. Железото кое остана топено е во Железара, јавно го кажувам ова. Остана железото како старо и го истопите во Железара и тие 400 милиони  марки кој ќе ги покрие. Тоа нема крај. А вие викате споменици, тие работи. Градиме, останува, а вие  немате ништо направено. Многу скоро се видов со некои луѓе, ќе ви ги доставам и докуметните. Значи ги имаат документите што сте направиле, која пустош. Не е инвестирано 400 милиони марки, туку инвестирани се 170 милиони марки ,а другите пари се отидени леви, десно. Благодарам.

Трајко Вељаноски: Благодарам.

Контра реплика има господинот Ивановски Игор, повелете.

Игор Ивановски: Немам што содржински да реплицирам искрено кажано, бидејќи немаше ни содржинска дебата. Но сакам да релицирам само за една работа. 

Колега Амди Бајрам, да не ги ставате во уста и да ги поганите авторитети економски и академски во оваа држава, почнувајќи од оној кој што го споменавте академик Таки Фити, бидејќи овој министер и овој премиер ваш шеф Никола Груевски  стојат мирно и чекаат редици да се поздрават со Таки Фити и да им ги промовира нивните некои трудови. Од тие причини имајте почит, не вие, ама тие што ви наредија да релицирате бидејќи оваа држава е мала и апсолутно академските научни и практични аворитети кои што биле во времето на СДСМ се гордост и ќе останат. Вие гледајте што ќе направите сега со овие луѓе  кои што сакаат да се сметаат себеси за добри економисти, но во праксата апсолутно тоа не можеме да го видиме.

Трајко Вељаноски: Благодарам.

Реплика има господинот Ванчо Апостолов, повелете.

Ванчо Апостолов:  Почитуван претседателе.

Колега Игор Ивановски, ве разбирам дека ви е тешко, 6 години сте веќе во опозицијата. Трпението во е веќе при крај. Но, тоа не причина со еден ваков дрзок, безобразен вокабулар да ги навредувате и вицепремиерот Ставрески, целата Влада на Република Македонија, па и пратениците на парламентарно мнозинство.

Колега Игор Ивановски, вицепремиерот Ставрески е оценуван од познати и признати светски релевантни институции. Впрочем добивме и извештај. Извештајот на Европската комисија имавте прилика да ги прочитате и не знам што повеќе тука на вас не ви е јасно. Ги опфативте скоро сите сектори од пензионерите до здравството, па на крај  и до земјоделието. И сами знаете дека пензионерите не добија 8% во едно време кога СДСМ беше на власт и Бранко Црвенковски беше премиер на оваа држава. Затоа сметам дека нема потреба повеќе да зборуваме, нема потреба повеќе да ги плашите пензионерите, социјалните работници, земјоделците, бидејќи буџетот на Република Македонија ќе се реализира.

Кога сме веќе кај земјоделието, а гледам дека многу не ја познавате таа област. Зборувате дека Република Македонија увезува жито, увезува месо. Македонија уште 100 години ќе увезува жито и месо бидејќи македонските компаративни вредности во земјоделието се во градинарското производство, тутунот, лозовите насади, во овоштарството,  додека храната на животните, која е основен извор да произведуваме месо и лебното жито, ќе произведем толку колку што имаме можност, а тоа е 50 до 80%. Затоа колега Ивановски сметам дека со ваков дрзок настап ги навредивте граѓаните на Република Македонија, бидејќи на секои редовни и вонредни избори тие ни ја даваат подршката на нас на ВМРО ДПМНЕ. на тој начин сметам дека вие нема да ја добиете довербата уште долго време.

Трајко Вељаноски: Благодарам.

Контра реплика има господинот Ивановски Игор, повелете.

Игор Ивановски: Тоа што сега го слупшав три минути е типичен продкукт кога сте 6 години на власт на овој начин. Замислете, Ванчо Апостолов, веројатно така и Ставрески и сите останати се поистоветуваат со народот. Вие сте народот? Кои сте вие да сте народот? Замислете, вие сте биле народот и вие ќе кажуивате што народот мислел и сакал. Тоа никој во оваа држава не може да ги каже, а не пак некој си Ванчо Апостолов. Тоа на избори се кажува. Инаку храната за животни се вика сточна храна и неа Република Македонија ја увезува, најмногу од Србија и Бугарија. За жал, Република Македонија наместо да произведува храна, а може тоа да го прави, два пати повеќе увезува месо отколку што го произведува. Од тие причини оддлеваме девизи за храна која треба да ја произвеуваме тука, ама со вакви експерти по земјоделие како вас  и натаму ќе биде истото.

Трајко Вељаноски: Благодарам.

Тука ја прекинувам седницата.

Продолжуваме во 15,00 часот.

(По  паузата) 

Трајко Вељаноски: Продолжуваме со работа.

За збор се јави и има збор господинот Ивон Величковски, повелете. 

Ивон Величковски: Благодарам господине престедателе. 

Господине министер, почитувани колеги, ќе дозволите по оваа расправа Дополнетиот предлог на ребалансот на буџетот да констатирам на самиот почеток дека основните слабости на буџетот од 2012 година што го донесовме во декември минатата година, ги задржува и овој ребаланс, бидејќи слабоста е во неговите појдовни параметри пред се. Притоа, особено зборував за слабостите во јавните инвестиции кои се засновани на погрешни проекти и на неделни оечкувања на бруто домашниот производ и консеквентно на тоа реално со што имаме денеска прозведбената влошена состојба далеку од проектираната и особено потребната. 

Затоа констатирам дека оваа слабост ви останува матрица и на ребалансот на буџетот и затоа неодржливоста на неодржливоста на буџетските проекции и нивната погрешна втемеленост треба да ги илустрираме а јас ќе се обидам тоа да го направам само низ два пункта во овој породен ребаланс.

Прво ќе се задржам на проектираните инвестиции во ребалансот за изградба на инфраструктурата во два сегменти. Дел од овие податоци веќе ви беа соопштени но корисно е уште еднаш да се  земат предвид. Во инфраструктурат во копнениот сообраќај овој ребаланс предвидува намалување на изградбата на железичката инфраструктура за 17%, демек нешто изградивме до сега во изминатиот период согласно постојниот буџет и ги редуцира инвестициите во патната инфраструктура за вкупно 36%. Впрочем само стафката за изградба на патишта предвидува намалување од цели 14,5 милиони евра, односно 18,5%. И второ дел во однос на инфраструктурата во сегментот енергетска инфраструктура ребалансот ги брише инвестициите во енергетиката. Така што денеска во ребалансот што гонудите нема збор за ниту една хидроцентрала на пример. Еден од несудените промотори на она фамозно јавно приватно партнерство. За Чебрен и Галиште нема да зборувам, а очигледно е дека Вардарската долина веќе не можете да им ја продадете како приказна ниту на кинезите со сите оние Офрлор шоуд што ги правите. 

Ве потсетувам дека релевантна инвестициска предост на секоја бизнис дестинација е на пример цената во одос на енергеност. Цената на струјата во нашиот случај знаете дека е главен енергенс на проиводствените капацитети кои во земјава се значајни за бројни индустрии. За пример ќе ја земам само текстилната индустрија. Таа е зависна од струјата што особено учествува во финалната цена на производ, а ве потсетувам дека како трудово интензивна, само текстилната индустрија опфаќа околу 40 илјади работници. И сега ќе ве потсетам на фрапантниот податок дека текстилната индустрија како еден од двигател на производството во Македонија бележи пад од 14,4%. Ако сме додека цента на струјта не игра тука улога, тоа е ваш проблем. Затоа верувам дека нема потреба да ви го објаснувам значењето на производствените капацитети на електричната енергија и на одлевањето на девизи по оваа основа. Но најтрагично господине министер и почитувани колеги, е што овој ребаланс ги намалува предвидените инвестиции од гасоводната инфрасруктура за половина, односно за 50%. Веројатно нема потреба пак да ве потсетувам за гасот. Знаете кое е смислата на гасификацијат во таа смисла. И во интерес на сликата нема да зборувам за тоа шт ќе значи гасификацијата за стандардот на граѓантие и на семејството. Еве ќе зборувам за поголемата слика. Придониот гас како производствен чинител во финалната цена на производот од металургијата па ако сакате и до земјоделството. 

Со овој ребаланс вашата ВМРО-вска Влада во политиката на гасификацијата по трет пат и директно и брутално интервенирав во одложувањето на искористувањето на природниот гас како енергенс. Прво тоа го сторивте со зголемувањето на стапкта на ДДВ од 5 на 18%, а потоа и со воведувањето на цринската давачка од 2% при увозот на гас. Знаете барем дека царината има исклучилтелно фискален ефект, а ние гас не произведуваме. Потоа тоа го сторивте со блокирањето на ГАМА. Поради политичка цел за контролирње на бизнисот како матрица на ВМРО ДПМНЕ и сега по трет пат со ребалансот тоа го правите со одлужувањето на сериозни инвестиции во гасификацијата на земјата, препуштајќи го овој проект на иницијативата на локалната самоуправа. Господине министре знаете дека Владата за засега 4 пати од прилика мислам дека овие 6 години го расчистуваше клиничкиот долг од Советскиот Сојуз кон нас. Очекувам дека откако го изградивте гасовониот прстен околу Скопје, па ја поместивте трасата на гасовониот крат ќе излетате сега и со некое петто решение. И за овие податоци ви укажувам на двојната интервенција на Владата низ буџетите и фискалните мерки во поскапувањето на домашниот производ на сите компании кои веќе го користат природниот гас како енергенс. За вкупно 15% само по основа на зголемен трошок за гасот како енергенс. Другите фирми поради ваквата политика на Владата не може да се приклучат на гасовод и мора да го транспортираат со што далеку ја поскапуваат цената на неговата експлоатација со тој финалниот производ. Веројатно ќе се сетите и ќе признаете дека и Порцеланка ја уништувавте на тој начин што не го овозможивте гасот да стигне до овој производствен комплекс.  Објаснете ми сега за кој развој и развојни економски зони во различни опшптини шрум државата ќе зборувате. Но, за тоа , во услови на намелена конкурентност на македонскиот производ во страство сега, со овој ребаланс имавте можност да одите на редуцирање на непотребните расходи, како што се оние врби што сте ги поставиле, споменици, облечени, соблечени, итн.,може би ќе беше подобро ако со овој ребаланс излезевте во пресрет на стопанството кое ја плаќа и нашата и вашата плата и платата на администрацијата и пензиите на пензионерит, наместо за нив, да се задолжувате во странство. Значи, требаше да направите ребаланс со кј ќе излезевте во пресрет на стопанството на фирмите и бизнисот. На пример овие мерки ви ги понуди конкретно Стопанската комора на Македонија како прва антикризна мерка, но  вие за тоа немавте слух. Од ова се гледа дека буџетот за 2012 година и овој ребаланс сега не го проектиравте во дијалог, не мораше со ЛП или со СДСМ, туку директно со засегнатите стопански субјекти кои го создаваа и полнат буџетот, со коморите, со бизнисот и со социјалните партнери. Така ќе можевте да избегнете погрешно проектиран буџет кој сега го понудивте на ребаланс, после 3-4 месеци и повторно го засновувате на истите погрешни премиси, неодржливи бројки на раст на БДП, лошо проектирано јаво задолжување кое нашиот кредитен литинг го стави таму каде што е ббб односно на тенката линија меѓу одржливоста и на отсуство на проценка на движењето на индустриското производство. Знаете дека само нафтената индустрија бележи пад од 49,9%, неметали и метал 22%, производство на електрична енергија 17,60%. Другите детали ги соопштивме претходно. 

Исто така, ниту буџетот ниту овој ребаланс не најавуваат развоен ниту оптимален целосно насочен циклус на јавни инвестиции во време кога треба да се штеди промислено. Затоа, сега се гледа дека ја заглавивте градежната индустрија по 2 основи, со долгот кон изведувачите во вашиот омилен проект Скопје 2014 и консеквентност во застојот на продажбата на недвижности. Веројатно ќе се согласите, иако не верувам дека ќе имате сила да ја признаете грешката, градежната оператива ќе ја развиете со изградба на еден автопат како што е на пример Велес-Штип-Струмица или Кичево Охрид, наместо изградба на споменици на потегот од едната до другата страна на Камениот мост во Скопје. Затоа сега, можеби ќе речете дека преувеличувам, но ве уверувам дека чувствувам сериозна опасност и по банкарскиот систем кој континуирано се пасивизира со пласманите во записи што тековно го одржуваат владиното луксузирање односно ликвидноста. Пасивоста на реалниот сектор и неговата задолженост кон банките како да најаува своевидна македонска хипотекарна криза. Погледнете ги само индикаторите за невозможноста за наплата на пласманите на водечките банки во овие три месеци, тоа е веќе тема за сериозно размислување. Погледете ги дневните весници во кои ќе видите дека бројни се огласите за недвижности што банките ги активирале како хипотека во овие месеци. Дали сте свесни вие и вашиот тим дека бројни стопанственици ги изгубија своите објекти вложени како хипотеки за да добијат кредити за обртни средства и за исплата на плати. Се плашам на крајот дека и со овој ребаланс ќе го колабирате и последниот столб на финансиската стабилност во земјата, она како што полека но сигурно, одмерено а сепак  видливо го колабирате фондот за ПИОМ. Имено ве потсетувам дека и при изборот на Владата и при донесувањето на буџетот ве предупредував на тоа дека создавате опасност, загрозување на Фондот за ПИОМ со проектираните намалувања на придонесите кои се минормни за работодавците 1% во четири години, микроскопско намалување, но истовремено неодржливи за самиот фонд. Впрочем, со овој реаланс потврдувате дека и покрај вашите административи, така да ги наречам пиши-бриши мерки невработеноста на земјата расте и неа не можете да ја сокриете и низ овој ребаланс. Предвидувате намалување на изворните приходи на фондот за 21,5 милиони евра од придонеси и предвидувате рекордни 17,6 милијарди денари дупка во буџетот на фондот за ПИОМ, што само укажува на дуплирање на буџетската дупка во однос на лани, или, бидејќи сакате да се споредувате со претходните влади, во одос на 2006 година имате  дупка во Фондот за ПИОМ од 140 милиони евра. Извинете, морам да одам малку подалеку и ќе кажам таа дупка ја немате само вие, ја имаме сите ние и  верував како одговорен човек дека ќе преземете обврска овие состојби и проекции да ги корегирате, бидејќи ја засновувате вашата политика, политиката на оваа Влада на погрешни премиси. Но, со тоа сепак не можете да го избришете фактот дека невработеноста расте и дека проекциите на Фондот за ПИОМ ви се погрешни. Со тоа ја поддржувате сликате дека реално во Република Македонија нема инвестициска активност што ќе генерира раст и на БДП и на вработеноста, во спротивно сите оние големи кампањи кои ги направивте ќе донесеа и инвестиции домашни или странски со што ќе успеете да се зголеми бројот на вработени.  Ако ги земете податоците од Агенцијата за вработување ќе ги имате бројките кои вас ви се допаѓаат, на тие бројки ќе се најде и во буџетот на Фондот за ПИОМ. Ова го апострофирам како особено значајно од причина што јасно ви е дека  еден од столбовите на социјалната сигурност во Република Македонија во услови кога македонското просечно семејство и тоа како зависи од придонесот што пензионерите во семејството го прават, знаете и проценувате и не може да не ви е јасно дека ударот врз пензионерите ќе значи удар врз семејниот стандард во Република Македонија. Затоа господине министер ќе ве потсетам дека во овој момент во однос на 2008 година буџетот предвидува 78% повеќе трансфери од буџетот кон Фондот за ПИОМ во однос на 2008 година, што значи дека во моментот сме на соодносот 1,7 вработен, финансира еден пензионер, а добро ви се познати неопходните проекции според кои 1,9 до 2,2 вработени треба да финансира еден пензионери. Тоа значи дека буџетот со 285,9 милиони евра односно 38% од буџетот на Фондот го полниме со овој ребаланс. Тоа значи колку се намалени придонесите кои се уплаќаат во Фондот за ПИОМ. Тоа не е резултат на микроскопското намалување од 1% на платата на вработените, тоа е резултат на невработеноста, бидејќи помалиот број на вработени уплаќаат соодветно помалку во Фондот на ПИОМ. Затоа ќе дозволите низ овие неколку пунктови кои ги лоцирав како основна но еклатантно видлива слабост да укажам на неодржливоста и на понудениот ребаланс кој сигурен сум дека уште еднаш ќе доживее ребаланс за неколку месеци. Тоа ќе биде така се додека не сакаме да признаеме дека во Република Македонија поради погрешната инвестициска политика се увезува енергија повеќе од потребното, поради погрешната политика во земјоделството се произведува помалу и се увезува повеќе храна, поради огромен број промашени владини мерки овој буџет денес е буџет за држава, буџет за институции кои се одржуваат само вештачки. Уште повеќе, нема да зборувам за клиничка смрт на македонското стопанство, но ќе зборувам за застојот кој неминово покажува и денес докажува дека и покрај намалувањето на каматата на благајничките записи што денес е на историски минимум од 3,75%, ќе видите дека економијата не може да живне, затоа што оној систем кој ви го објасни колегата Ивновски, во кој само државата и банките си позајмуваат ја донесува умртвеноста на стопаснтвото на Република Македонија што е ваша основна проекција и со овој и со минатите буџети. Од тие причини забележувате дека се намалуваат каматите на депозитите и во исто време, иако номинално подостапни, нема човек што ќе се реши да земе кредит, било за сопствени потреби, но исто така и за потреби за сопствениот бизнис. Ајде сега да направиме една мала паралела и да се запрашаме. Инвестирате во кампања - осмелисе започни сопствен бизнис, но како ќе ја спроведете таа кампања кога луѓето се плашат да отидат до банкомат а не да влезат во банка и да земат кредит. Тука, сите административни мерки за кои зборувавте гилотињи и слично, јасно ви е дека не функционираат. Истовремено сите оние отежнувања кои следуваат со самото регистрирање на бизнис јасно ви е дека функционираат и во исто време јасно ви е дека уништувајќи ги 70% од микропретпријатијата во Република Македонија, заглавувајќи ги малите и средните претпријатија и оневозможувајќи го развојот на големите фирми, компании и ако сакате конгломерати на кои треба да го темелиме сопствениот развој, вие практично ја ставате економијата дополнително во зависост и во замката на владиниот политички клиентелизам. 

Верувам дека бев доволно јасен и мислам нема потреба натаму да ги образлагам своите тези кои се добро познати на сите, но ќе ве замолам, при одлучувањето на овој ребаланс сепак да се задржите на тоа што е потребо, а не што е наредено, да се задржите на тоа кои се вистинските приоритети за уште еднаш да не ни се случува ова што сега ни се случува. Во минатата расправа еден од колегите околу мене шеговито ми дофрли кој ќе ве слуша на ре баланс. Сега сите се прашувате кој ќе не слуша и на следниот ребаланс. Јас повеќе се прашувам нешто друго, кога ќе слушнам она од што најмногу се плашам дека подготвувате да потпишете некаков формален аранжман со ММФ. Благодарам. 

Трајко Вељаноски: Благодарам. 

Реплика има министерот за финансии, повелте. 

Зоран Ставрески: Благодарам претседателе. 

Господине Величковски благодарам за коректниот пристап и сите сугестии што ги кажавте. Сепак ќе кажам дека и вие како и останатите дискутанти, кога се зборува за буџетот и ребалансот, се обидовте да ги замешате работите кои произлегуваат од една страна од квалитетот или неквалитетот на економските политики и мерки што ги презема Владата, а од друга страна општиот амбиент во европската економија што влијае врз македонската економија. Така што ако се гледа изолирано, или ако се гледа во нормални услови какви се тие мерки и како придонеле е една работа, а ако го замешате тоа со актуелниот амбиент што е крајно неповолен и каде што цела Европа се мачи со рецесија, јасно е дека на тие политики и мерки можете да им дадете атрибут дека се неквалитетни и не даваат резултати. Меѓутоа коректно би било да кажеме што ќе беше ако данокот во Република Македонија беше повисок, ако ние ги зголемевме даноците како другите земји. Понатаму што ќе беше ако ние ги намалевме капиталните инвестиции или имавме помал буџетски дефицит. Јас ги прашав колегите од опозицијата и вас ве прашувам, е ако отидовме со буџетски дефицит од 0% односно урамнотежен буџет, дали македонското стопанство ќе беше подобро или полошо? Понатаму, капиталните инвестиции 20% ќе пораснат со овој скратен буџет во однос на лани, а лани пораснаа 20% во однос на преклани, а преклани беа за 50% повисоки од 2005 година. Дали фирмите што се ангажираат било во проектот Скопје 2014, било во кој друг градежен проект, во капиталните инвестиции ЖИКОЛ, Енергомонд Бетон, Бетон Штип, Бетон Кочани, Гранит, илјадници други помали фирми и подизведувачи, дали тие фирми во овој период на криза не видоа фајде од овие капитални инвестиции, тоа сакате да кажете? Дали овие фирми ќе имаа работа ако не беа владините капитални инвестиции. Енергетскит епроекти, господине Величковски, нема држава во кои тие се финансираат од буџетот. Значи во старт ви е погрешна претпоставката, не барајте во буџетот енергетски проекти. Сите земји ги финансираат нив или со кредитирање, но уште повеќе преку енергетските компании, се задолжуваат енергетските компании. 

За ваша информација, во изминатиот период и во текот на оваа година 282 милиои евра се инвестирани во енергетски проекти преку ЕЛЕМ и МЕПСО. За ваша информација, во изминатиот период и во текот на оваа година 282 милиони евра се инвестирани во енергетски проекти преку ЕЛЕМ и МЕПСО. Ако сакате, јас немам време, со оглед дека три минути имам се на се,  да ви ги изнесам сите тие проекти, ќе видите. За каква неподршка на стопанството зборувате кога ние 0% ја одржавме стапката на данок на претпријатијата во Република Македонија. За  каква подршка на микро претпријатијата зборувате кога ние го намаливме данокот за микро претпријатија и го укинавме за најмалите претпријатија. Малку коректност во тој дел, а не да се замеша целата работа со општата економска криза. 
Трајко Вељаноски: Благодарам. 

Господинот Ивон Величковски има контра реплика, повелете.
Ивон Величковски: Благодарам. 

Благодарам господине министер на репликата и ќе ви одговорам веднаш во делот на антиципирањето на кризата. Вашата обврска беше да ги антиципирате последиците од кризата, а вие и премиерот тврдевте дека ние од кризата ќе профитираме.

Добро е што признавате дека сте погрешиле тогаш, ама лошо е што и денес не преземате мерки за да ги санирате последиците. Истовремено не велам зошто се задолжувате, туку за што ги давате парите и тие во овој ребаланс ги давате и натаму за споменици, со кои и натаму ги задолжувате градежните фирми и им ја одбивате нивната можност за работа, не од друга причина, туку затоа што нормално не им ги плаќате парите што тие ги заработиле, со анекси на анексите и анекси на анексите на анексите. Затоа ќе остане задолжувањето и затоа ќе остане кругот на меѓусебна задолженост во Република Македонија, која ќе не изеде повеќе, значи внатрешното задолжување, отколку што ќе не изеде надворешниот долг.

Трајко Вељаноски: Благодарам.  

Има збор госпоѓа Николовска Ленче, повелете.

Ленче Николовска: Благодарам. 

Господине Вељаноски, колеги пратеници, господине Ставрески,

Денес ќе зборувам за ребалансот на буџетот преку парите предвидени за Министерството за земјоделство, шумарство и водостопанство, односно преку состојбата во аграрот, бидејќи според Законот за земјоделство и рурален развој националната земјоделска политика е директно зависна од Буџетот на Република Македонија. Во член 3 од овој закон, цели на националната стратегија, се вели дека земјоделската политика е насочена кон обезбедување на стабилно производство на квалитетна и поевтина храна и обезбедување на населението со доволни количини храна. Членот 5 пак вели дека финансирањето на националната земјоделска политика се врши од Буџетот на Република Македонија, Буџетот на Европската унија, донации и други извори согласно законот.

Кога ќе ги тргнеме на страна неискористените 40 милиони евра од ИПАРД односно европските пари, тогаш останува дека сите граѓани на оваа држава плаќаат даноци за да може преку домашното земјоделско производство, стабилна аграрна политика да има доволно количини на храна. Сега колеги пратеници доаѓаме до најголемиот апсурд на оваа држава, 300 милиони евра буџетски пари колку што вели Владата дека има вложено во македонскиот аграр, речиси 1 милијарда евра годишно се одлеваат од државата за стратешки земјоделски производи како млеко, месо, лебно жито, масло за јадење и шеќер или производи кои комотно можеме да ги произведеме дома доколку имаме стратегија за тоа, тогаш каде е проблемот. Или Владава лаже колку субвенции има, бидејќи никаде никој ниту министерот ниту Владата не излегува конкретно колку субвенции доаѓаат до земјоделците, или ова е потврда на обвинувањата од земјоделците и луѓето од агро секторот дека најголемиот дел од овие пари завршуваат во вмровски џебови. Нема друго објаснување за намаленото производство во речиси сите земјоделски гранки. Никогаш повеќе земјоделците не се жалеле дека не им се исплати производството, дека немаат пласман, немаат сигурен откуп, грозје неплатено, уценети се од откупувачите. Она што се случува со парите наменети за субвенциите не е ништо друго освен легална кражба под превезот на субвенционирање, давајќи им огромни површини на земјоделска земја на луѓе блиски до власта, се префрлуваат парите, а овие локални моќници дополнително освен субвенциите ги изнајмуваат површините на тутунари, поледелци и други земјоделци. Вистинските земјоделци треба да знаат дека тоа се нивни пари со кои наместо да купат трактори или комбајни, системи за наводнување, да подигнат нови насади, тие фактички ги финансираат партиите на власт. Земјоделците треба да се свесни дека се злоупотребени добивајќи од 100 милиони евра субвенции годишно како што вели Владата некоја минимална сума како едногодишна социјална помош, а други се богатат со нивните пари. Ако знаеме дека Фондот за субвенционирање е 100 евра, ако тие не се злоупотребуваат, тогаш за градинарите наместо по 20 илјади ха, ќе има по 30 илјади, наместо 20 илјади денари од ха ќе има по 30 илјади денари, субвенциите за литар млеко може да бидат и пет денари за литар, ќе останат повеќе пари за грло овца, грло коза, наместо по 950 денари по 1500. Или ќе бидат зголемени ставките, парите за сите ставки.

Со новиот ребаланс на буџетот господине Ставрески се фалите дека не се кратат субвенциите односно 130 милиони евра. 130 милиони евра со оваа динамика, како што сега се исплаќа 2011 година, земјоделците ќе ги земат во 2014 година.

Инаку, кои субвенции господине Ставрески за 2011 година, бидејќи тие пари требаше да бидат во Буџетот за 2011 година, а не да ги исплатувате сега од овој буџет, иако досега се исплатени само 30% знаеме дека и тутунарите немаат земено за 2011 година, значи остануваат повеќе од 70 милиони евра да се исплатат уште еден месец, односно до крајниот законски рок.

Секогаш искрено зборувам, и сега. Кога ве слушам како и овде вие се фалите како давате субвенции, ме фаќа срам место вас, бидејќи знам дека и вие знаете колку е лоша состојбата на теренот и тогаш доаѓаат поплаките од земјоделците, особено знаат колегите о Министерството за земјоделство, шумарство и водостопанство, бидејќи два пати бегаат од дебата за земјоделците, а не пак да најдеме некое решение. Знаете дека се фрли кромидот, доматите, зелката има ниска цена и знаете дека ништо не преземавте, а можевте господине Ставрески, Владата ги има сите инструменти да помогне. Тоа и во Законот за земјоделство и рурален развој во делот на интервенциски мерки за стабилизација на пазарот го има. Член 37 вели дека интервенциските мерки се воведуват кога настанува нарушување меѓу понудата и побарувачката за домашниот пазар на земјоделски производи. Мерките се реализираат по пат на интервентен откуп и поддршка за складирање. Сега имаме законски само за пченицата, но Владата вели во следниот став дека може на предлог на министерот да определи други земјоделски производи. Господине Ставрески, можевте како Влада да го откупите кромидот по интервентна цена или најмалку што можевте да сторите е да обезбедите поддршка за складирање, со што земјоделците ќе можеа да почекаат подобри времиња и подобра цена, а немаше да фрлат половина род. За ова господине Ставрески сите други сериозни влади имаат посебен фонд на пари со кои реагираат на пазарот. Затоа не држи вашето дека е ова пазарно време и дека треба да ги оставиме земјоделците препуштени на уцените на трговците.

Исто така, македонското млеко предвидуваат експертите и луѓето од оваа бранша дека без сериозна поддршка ќе го немаме. Во битолско 80% кравите и јунците на сточарите заминаа за Албанија и Косово, кажуваат земјоделците дека камиони со трговци вртеле низ селата им го купувале добитокот на сточарите од битолско, кои го продаваат бидејќи не им се исплати, прескапа е добиточната храна, нафтата е скапа, имаат ниска цена откупна на млекото од 15 денари, или ако во 2006 година литар нафта беше 40 денари, литар млеко 20 денари, сега литар нафта е 75 денари, литар млеко 15 денари или 5 литри млеко за 1 литро нафта. Овде нема фалење со субвенции, бидејќи и статистиката го бележи падот на производството на млеко за 30%. Или, за кои субвенции зборувате господине Ставрески? Оние кои се поделени за насади на пример од ореви, 2000 ха колку што има пријавено кај нас толку насади нема од Љубљана до Истанбул, на цел Балкан колку што кај нас наводно се подигнале за една година, ниту ги работат пак, ниту ќе имаме зголемено производство, ама нема контрола, односно се е тоа под закрила на луѓе во Министерството. За да може еден вистински земјоделец да добие субвенција мора да приложи документи врз основа на кои се одредува висината на субвенцијата во површина и за грло добиток. Додека дојде до тоа парите да легнат на жиро сметката на земјоделецот, поминуваат низ неколку институции, низ неколку инспектори, директори, ветеринарни лекари и институти, не може сам земјоделецот да направи малверзација, тоа е секогаш во договор со некој во Министерството или овие институции кои ви ги кажав. На овој начин  тешки пари од граѓаните завршуваат во џебовите на ваши блиски луѓе. Нема оправдувања за ваквата лага на земјоделците. Со ребалансот на буџетот се крати повторно од оние ставки односно сектори коие беа критикувани како недоволно финансирање и во последниот извештај на Европската комисија. Таков е случајот со Агенцијата за храна и ветеринарство каде од 369 милиони и 211 илјади денари се намалени речиси 60 милиони денари и тоа од програмите за заштита на домашните животни. Не треба да потенцирам дека од ова директно зависи квалитетот, односно безбедноста на храната од животинско потекло. Ова е недозволиво господине Ставрески, вие си играте со здравјето на луѓето. Овој фонд на средства беше и за обештетување на сточари кои имаат заболени грла на добиток од бруцелоза, значи ли тоа дека и на нив нема да им се исплати штетата, бидејќи нема од каде.

Исто така, не се исплатени и ветеринарните друштва кои имаат склучено договори со државата за извршената услуга, некои се уште немаат земено пари за 2011 година, а за оваа година не станува ни збор. Агенцијата за храна и ветеринарство должи пари на научните установи, а со ова кратење на буџетот нема фонд за да ги исплати. Исто така, скратени и средствата за интеграција во Европската унија и тоа од 13500 денари на само  9 милиони денари. Со ребалансот на буџетот се опфатени и Управата за заштита на растението, семе и саден материјал, каде се намалени средствата од 38 милиони денари на 31 милион, преполовени се парите за мониторинг на фарма,  иако само ова го разбирам бидејќи фармите навистина веќе се преполовени и најпоразително, стапката евро интеграција, време кога треба да ги усогласуваме програмите и стандардите со оние на Европската унија е намалена од три милиони евра на само 600 илјади денари. Дали е ова уште една потврда дека на оваа Влада не и до евро интеграција господине Ставрески. Освен субвенциите на земјоделците, им должите пари и по основ на обештетување на посеви од елементарни непогоди и тоа уште од 2010 година. На пример, во Преспа има 424 барања во вкупна висина од 583 милиони денари за уништени од елементарна непогода 510 ха на 19.06.2010 година, потоа уништени овоштарници на 15,6 ха, за што има извештај дека штетата е 12 милиони денари, како и 13,6 ха елементарна непогода пожар со  30 до 60% оштетување. 
Во Советот на општина Ресен се е поминато, предметите се во Министерството за финансии од каде веќе една година добиваат информации дека предметот треба да помине на второстепена комисија. После овој пример јасно е за каква демагогија се работи, посетата на министерот за земјоделство во Општина Ново Село и неговото ветување за надокнада на штетата од последното невреме на 2000 ха. Тешко на земјоделците ако чекаат оваа Влада да им исплати штета.

Да заклучам, ова што се случува со трошењето на буџетот, со трошењето на парите кои ги плаќаат сите граѓани нема оправдување, нема објаснување зошто има пари за непродуктивни проекти како надалеку познатиот проект будалаштина Скопје 2014, а не искараа и дека не се разбираме во уметност кога се бунтувавме за трошењето на 250 илјади евра за трите садници врби. Но уметност е колеги пратеници во ова време да преживеат земјоделците и да им се исплати произвдоството со нафта од 75 денари за литар, со ѓубриво 50% поскапо од 2006, со заштитни средства 30% поскапи од 2006 и понеквалитетни, уметност е да произведуваат а да не знаат на кого ќе му го продадат родот па да го фрлаат, а во Министерството да има вработено цел сектор за анализа на пазарот, уметност е лозарот да го крои и врзува лозјето без пари, бидејќи Повардарие абер нема со плаќање, а притоа да го толерира државата. И врв на уметноста господине Ставрески, но апстрактна е да ве слушаме вас и Груевски и сите ваши послушници овде во Собранието како се фалите со аграрот, а увозот на храна да ни достигне 1 милијарда евра. Благодарам. 

Трајко Вељаноски: Благодарам. 
Реплика има господинот Малиша Станковиќ, повелете.

Малиша Станковиќ: Благодарам. 

Почитувана колешке, гледам дека ја искористивте седницата да се осврнете повеќе околу македонскиот аграр, нормално по правило со недоволен број податоци и недоволно разбирање од самата област.

Прва работа, спомнавте дека се дадени 300 милиони евра. Не се дадени 300, дадени се 375 милиони евра и не се тоа некои пари кои вие не можете да ги видите, сите се јавно и транспарентно објавени и точно се знае на кого тие средства се дадени. Јас мислам дека еден од поголемите успеси меѓу другото за овој ребаланс е тоа што не се кратат токму овие средства и земјоделците повторно во предвидениот рок ќе си ги добијат средствата, како и секоја година, така и оваа година. 375 милиони евра секако ќе се согласите дека се многу повеќе од нецелите 20 милиони евра кои се давани претходно.

Втора работа почитувана колешке, зборувавте дека увозот на земјоделски производи и храна во Република Македонија достигнал 1 милијарда, а само пред нецели 2-3 недели зборувавме дека се работи за 600 милиони, така што вие од 600 милиони направивте 1 милијарда. Не знам зошто со намерна или ненамерна грешка, тоа вие треба да одговорите. Меѓу другото, не кажавте дека извозот е дојден на 520 милиони, што само по себе зборува колкава е таа разлика која што претходно беше дупло, во некои години два и пол пати поголема, колку е сведена на минимум меѓу извозот и увозот. Ако споредите дека 37 милиони евра се вложени во земјоделието во субвенциите за период од 4 години, а само во една година имаме 520 милиони евра извоз, се ви кажува што предизвикале тие субвенции.

Понатаму, како тоа се фрла патлиџанот во Република Македонија,  не знам, ве молам да ми објасните. Не мора да одите на терен, може да отидете на Зелено пазарче да видите колкава е цената на патлиџанот и според тоа немаме што да зборуваме за таа област.

Понатаму за земјиштето рековте дека се делело по вмровци или други. Но само за потсетување ќе ви кажам дека претходната Влада подели 90 илјади ха земјоделско земјиште, од кое одредени луѓе добиваа и над 100 ха земјоделско земјиште. Тие се сега тие што добиваат најголем број од субвенциите, а за тој проблем ќе си ги прашате вашите сегашни коалициони партнери, а не нас. За разлика од нив ние  поделивме околу 40 илјади ха земјоделско земјиште, меѓутоа, не повеќе од 10 ха по човек, за да може секој земјоделец да земе дел од тоа земјоделско земјиште. Според тоа, повторно ве упатувам, прашајте си ги вашите досегашни коалициони партнери како е делено земјиштето, дали било транспарентно и кои се тие луѓе кои го земале, а сега имаат одреден број субвенции.

На крајот почитувана колешке, за Европската унија немојте да се секирате, Министерството за земјоделство, шумарство и водостопанство во над 90% од законодавството во Европската унија е усогласено, за што зборуваше и европскиот извештај, за што зборуваат ИПАРД програмите кои се предвидени, за што зборуваат сите параметри во државата. Благодарам. 

Трајко Вељаноски: Благодарам. 

Госпоѓа Николовска Ленче има контра реплика, повелете.

Ленче Николовска: Благодарам колега.

Бидејќи немам време, само за две теми ќе зборувам.

Прво, што се однесув до зголемениот извоз да потенцирам дека се работи за извоз на раноградинарски култури. Тоа потврдува дека ние останавме суровинско подрачје, бидејќи нашите преработувачи на овошје и зеленчук работат само со 30% капацитет.

Во врска со субвенциите член 61 од Законот за земјоделство и рурален развој, исплата на директни плаќања вели: исплатите се вршат директно на земјоделските стопанства во тековната година, или во случај на недостаток на финансиски средства најдоцна до 30 јуни. Не држи дека е европска мерката, значи дека нема пари. И уште нешто поважно, никој во државава не знае колку точно субвенции има, а законски министерот за земјоделство е задолжен во од Законот за земјоделство и рурален развој се вели: до 31 март во тековната година да поднесе годишен извештај во Владата за спроведување на програмите за финансирање.

Трајко Вељаноски: Благодарам. 
Господинот Апостолов Ванчо има реплика, повелете.

Ванчо Апостолов: Благодарам. 

Почитувана колешке Николовска, на почетокот само да напомнам дека свежиот земјоделски производ, посебно раноградинарските производи кои се извезуваат, постигнува многу повисока цена на странските пазари отколку предадени во преработувачката индустрија и затоа извозот оваа година е многу поголем за разлика во минатите години. Покрај тоа, изнесовте неколку работи што веројатно и самите знаете дека не се точни. Кажавте дека субвенциите не стигнуваат до сите земјоделци, до сите корисници, па затоа од април 2012 година излезе новото упатство за субвенции за 2012 година, ако сакате истото ќе ви го дадам после.

Во ова упатство децидно во детали е напишано за секоја мерка посебно колку средства на секој земјоделец му следуваат  со календар на активности, значи до кога е последниот рок за исплата, до кога е последниот рок за апликација. Затоа почитувана колешке секој земјоделец, како и минатите неколку години, тоа веќе стана пракса, сега треба да оди во подрачната единица, да поднесе барање и тоа само со лична карта, бидејќи сега подрачните единици работат со многу софистицирани уреди и за разлика од минатите години, немаат потреба да вадат имотен лист, субвенциите ќе ги добијат само со лична карта. Околу исплатата на субвенциите треба да знаете крајниот рок е 30 јуни, со одредена динамика најголем дел се исплатени по многу мерки, значи од мерката 1.1. со сите подмерки до мерката 1.8, каде што се опфатени и полједелството, градинарството, сточарството и сето останато растително производство. 

Почитувана колешке, рековте земјоделското земјиште се дели на одредени партиски војници. Не е точно тоа и самата го знаете и самата не сте убедена во тоа што го зборувате бидејќи во 2011 година се поделени 40 илјади хектари, до сега уште нови 7 илјади хектари, а еве од вчера има нов оглас за државно земјоделско земјиште на неколку илјади хектари во повеќе општини во Република Македонија, некаде десетина општини. Транспарентноста во тој поглед е видлива и затоа секој земјоделец кој аплицира слободно може да аплицира на огласот бидејќи секојдневно излегува во дневните весници. Затоа бројот на земјоделците што се регистрирани е зголемен на 25-30 илјади, тоа се дел од вработувањата што ги оствари оваа Влада. Благодарам. 

Трајко Вељаноски: Благодарам. 
Госпоѓа Николовска Ленче има контра реплика, повелете.

Ленче Николовска: Колега, со оглед дека јас и земјоделците знаеме како се делат субвенциите сега ќе прочитам неколку ваши имиња на луѓе блиски до вас и ваши членови кои имаат добиено прво земја, па потоа и субвенции. Во село Ропотово општина Долнени приватна фирма, 102 ха, сопственик Сашо Велјаноски, советник во општина Долнени од ВМРО-ДПМНЕ и член на управниот одбор на Водостопанското претпријатие Прилепско поле. Тој има добиено 102 ха и секоја година користи кредит од руралниот развој 50:50, значи купува механизација, трактори. На пример, Гоце Ангелов познат вмровец од село Виничани има 51 ха држено под концесија, до сега има добиено 2 трактори. Или Стевче Петковски, оној преговарачот што беше во времето на Сведмилк има 20 ха под концесија, исто така има и фарма нова со рурален развој. Или Пеце Шамбевски, исто така еден од тие што учествуваше во протестите што ги смири земјоделците.

Трајко Вељаноски: Благодарам. 

Господинот Пашовски Васко има реплика, повелете.

Васко Пашовски: Благодарам. 

Почитувана колешке Николовска, како членови на Комисијата за земјоделство морам да потенцирам дека рековте дека два пати бегам од дебата, меѓутоа, треба да бидеме свесни дека токму вие како претседател на оваа Комисија направивте неколку процедурални грешки, направивте злоупотреба на вашата позиција, така што ова ќе го дебатираме на Комисија и не е сега момент за тоа. Бидејќи најмногу се задржавте токму на субвенциите, јас ќе се задржам на овој дел. 5 милиони со 130 милиони - многу пати е кажано, многу пати е дебатирно и нема логика да ги споредуваме, пет со 130 милиони самите земјоделци знаат која е разликата и кој е соодносто на овие субвенции. Ниту еден земјоделец од минатата година не е оставен да не му бидат исплатени субвенциите, а законскиот рок е 30 јуни. Доколку би разговарале после 30 јуни некој земјоделец да не биде исплатен, тогаш можеме да дебатираме дека навистина има проблем, но до 30 јуни е законскиот рок во кој сите земјоделци ќе бидат исплатени. Проблемот е во тоа што вие понудивте и поголеми субвенции, но знаете дека луѓето не ви ја дадоа подршката, затоа што знаеа дека ќе ги излажете како што ги излажавте за по еден вработен од секоја фамилија, така ќе ги излажете и за субвенциите, ќе им ветите 200, а ќе им  дадете два. Тоа е разликата меѓу нас и вас. Што се однесува до обештетувањето не е во ред да го коментирате, затоа што за да се донесе одлука за обештетување навистина е лошо кога ќе биде погоден некој регион од невреме, тогаш се прави елаборат од страна на Советот на општината, сумата треба да биде поголема од 80% од Буџетот на таа општина, па тогаш ќе имаме прогласување на елементарна непогода, која треба да се поднесе до Влада, на Второстепена комисија да биде усвоена и да бие обештетена. За да немаме вакви ситуации, токму Владата и Министерството за земјоделство, шумарство и водостопанство донесоа одлука за субвенционирање на обештетувањето,  односно за субвенционирање на осигурувањето. 70% плаќа Владата, а 30% плаќа оној кој сака да се осигура соодветно на големината на површината што ја има. Треба да разговараме за да ги убедиме нашите луѓе да одат на осигурување, а не да чекаме за секое невреме Владата да биде таа што мора да изврши обештетување. 

Што да се коментира за распределбата на земјоделското земјиште. Кога го делевте на двајца, тројца, пет луѓе, сега имаме јавен оглас и јавен конкурс на кој се пријавуваат сите буквално јавно и нема ниту едно местење. Ќе ве замолам доколку имате такви податоци да ги поднесете во институциите, да се поднесе соодветни пријави на луѓето кои што го злоупотребиле ова. Меѓутоа, ви гарантирам дека такво нешто нема, а пак распределба на субвенциите дека оделе по партиски клуч, пак ви гарантирам дека такво нешто со сигурност нема. Во таа Агенција не работат луѓе од ВМРО-ДПМНЕ работат луѓе и од СДСМ и од сите други политички субјекти, кои сигурно ќе посочат на одредена аномалија. 

Трајко Вељаноски: Благодарам. 
Госпоѓа Николовска Ленче има контра реплика, повелете.

Ленче Николовска: Колега, јас знам дека и вие знаете колку е лоша состојбата во земјоделството, знаете дека и на вас ви се жалат земјоделците. Официјалните бројки од земјоделскиот извештај го потврдуваат тоа, но јас кога зборувам не ве напаѓам вас вие да се браните. Јас не сум среќна дека е ваква состојбата во земјоделството. Јас велам да се направи разлика, да не треба за споменици и рекламирање или на земјоделците да им се даде субвенции, да им се даде зелена нафта, да им се обезбеди пласман, да имаат поефтини репроматеријали, да обезбедиме на оваа држава да има домашно производство на храна. Поразително е, срамно е да се нарекувате земјоделска Влада кога милијарда достигна увозот на храна. Ние не можеме да се прехраниме, 500 илјади ха обработливи површини, на 280 сончеви денови први сме во Европа, но последни по искористеност. Ова е пораз колега.
Трајко Вељаноски: Благодарам. 

Има збор господин Малиша Стаковиќ, повелете.

Малиша Станковиќ: Благодарам. 

Како што знаеме, денес на дневен ред го имаме ребалансот на Буџетот на Република Македонија и веднаш на почетокот морам да кажам дека ребалансот е сосема логична и нормална работа како економска мерка што ја презема Владата што се донесува во секоја држава во светот. Не се работи за ништо страшно, не се работи за нешто што трагично треба да го доживуваме и ние и граѓаните на Република Македонија. Од оваа говорница најодговорно тврдам и кога ќе го изгласаме ребалансот повторно сонцето ќе изгрее, ѕвезди нема да паѓаат, немојте да се сеќирате, се ќе биде повторно нормално како што е. Се работи за една сосема тековна работа и како таква треба да ја разбереме и не треба да ги слушаме заплашувачките тонови кои доаѓаат од страна на колегите на опозицијата, а кои се однесуваат на ребалансот на буџетот на Република Македонија. Зошто е ова вака ќе кажам во повеќе црти, во повеќе точки од моето излагање и ќе видиме дека на крајот ќе се убедиме дека ребалансот не е ништо страшно, дури е и позитивна мерка што ја презема Владата на Република Македонија.

Прво за да ја разбереме состојбата во која се наоѓа Република Македонија мора да ја видиме состојбата во околината. Најпрво да почнеме од економската состојба во која се наоѓаат државите околу Република Македонија, првите наши соседи, а понатаму и државите во Европа. На пример, во Бугарија можете да видите дека и покрај тоа што е земја членка на Европската унија, платите во Република Бугарија во просек се пониски од платите што ги земаат граѓаните на Република Македонија. Меѓудругото мораме да кажеме дека процентот на невработеност во Бугарија во минатата година порасна. Тоа е состојбата во која се наоѓа една европска држава, а е наш сосед. За Република Грција сметам дека многу знаеме сите, битно е да се каже процентот на невработеност и тоа како енормно порасна, состојбата во Грција е онаква каква што сите ја знаеме. Грција веќе сериозно се најавува дека можеби ќе излезе од еврозоната, Грција е држава која по многу параметри веќе е пред банкрот. Да  ја земем предвид Република Србија. Ако ја видиме Република Србија ќе забележиме дека процентот на невработеност во оваа држава се зголемува, Владата која што ќе се формира и има сериозни намери да почне со отпуштање на администрацијата заради заштедување на трошоците заради заштеда во Буџетот. Меѓудругото мораме да напоменеме еднормниот раст на динарот во однос на еврото што беше во Србија, па да речеме од 100 денари за едно евро дојде до 106, а сега последните најави се дека ќе биде 115,75 денари. Тоа е состојбата што ја имаме во Србија. Ако ја анализираме Република Албанија, и во оваа година во првиот квартал од економскиот развиток на оваа држава, можеме да го прочитаме бидејќи го има објавено, ќе видиме дека извозот на оваа држава енормно паѓа, познавачите на состојбата ќе видат дека цените на земјоделските производи и те како се намалени и сето ова е во една состојба на една општа светска економска криза што ја имаме. Таа светска економска криза ги зафаќа сите не само во Република Македонија, ги зафаќа и земјите во непосредното опкружување. Во таква ситуација се поставува прашањето како очекуваме економски да имаме не знам каков напредок. Ова што во моментот го имаме е навистина со огромна заложба на Владата на Република Македонија и Министерство за финансии. Да имате во една ваква состојба каде во непосредното опкружување првите соседи економски крахираат по сите податоци и параметри и вие да одржите позитивен раст на БДП, јас го сметам за успех. Не знам како ќе го сметаме ние, а ќе видиме според вчерашното гласање за интерпелацијата и според денешното гласање за ребаланс на Буџетот.

Понатаму, морам  да ви кажам дека покрај ваквата тешка состојба зборувам за нашите непосредни соседи, сепак во Република Македонија параметрите се позитивни, па така во првиот квартал имаме зголемено штедење на граѓаните на Република Македонија во македонските банки за 9,8% за разлика од 2011 година. Тоа зборува ако не ни верувате на нас, видете ги параметрите и верувајте им на граѓаните на Република Македонија кои имаат доверба во политиките кои ги води оваа Влада и банките во Република Македонија кои, секако ќе се согласите, се еден неразделен систем од економијата во државата. Тие ви кажуваат, не мора нас да не прашувате, не мора нас да не слушате. Ајде да ја погледнеме економијата во европските држави. Бевме сведоци за прв пат од осамостојувањето до денес во Словенија имаше штрајк на администрацијата. Зошто е тоа така, зошто во цела Европа се зголемија даноците, зошто се зголемува невработеноста во Европа, Шпанија, Италија, Белгија, па ако сакате и во Германија. Зошто пропаѓаат гигантите. Зошто е тоа така. Што мислите, дека ние сме некое ткиво оделено од цела Европа па можат овие работи да не одбегнат: Не можат, меѓутоа успешно се справуваме со истите.

Понатаму вие знаете многу добро дека четири држави во Европа прогласија резеција. Во тие исти држави интересна работа беше што на пример опозицијата не побара интерпелација од министерот за финансии, но тоа се случува кај нас. Зошто е тоа така? Тие не разбираат, ние разбираме?

Понатаму, да видиме и некои параметри кои се однесуваат на европските држави па да споредиме каква е околината и како се движиме ние во целата таа состојба. На пример, реалниот раст на БДП е 2,5% во 2012 година во позитива во Република Македонија, за разлика од нас. Белгија на пример -0,1, Унгарија -0,1, самата еврозона -0,3 до катастрофалната Грција -4,4 или Португалија -3,3.

Одиме понатаму, дефицитите во земјата во Европската унија, Македонија -2,5, но да ги видиме и другите држави. Пример, Албанија -4,5, Словачка -3,8, Шпанија -5,2, Грција -6,9, Обединетото кралство -7, Ирска -8,6, што е ова, овие држави пропаѓаат ли. Подобри ли сме од овие држави.

Понатаму, буџетските расходи во земјите на Европската унија, ако видиме во Македонија 33,7% од БДП. Видете овие податоци не се измислени од Државниот завод за статистика на Македонија, овие се податоци на ММФ, да се разбереме, значи од странски реномирани институции, не ги измислуваме. Еве да кажеме Македонија 33,7% од БДП, за разлика од нас Германија 45,2, Австрија 51,5, Франиција 55,8, Данска 55,8. Што ви кажува ова, цветаат ружи во цела Европа само кај нас е лошо.

Понатаму, бруто државен долг во земјите во Европската унија, ова што е обично омилено ваше прашање за кое што ќе позборуваме. Македонија 28,2% за разлика од нас на пример Грција 189,1, Италија 121,4, Ирска 115,4, Португалија 111,8, Обединетото кралство 84,8, што ви кажуваат овие податоци. Странските директни инвестиции во Македонија 3,1% имаме еден куп на држави како што е Полска, 2,1, Унгарија 1,8, Латвија 1,5, што се полошо котирани од нас. Тоа се едни од податоците кои што кажуваат во каква состојба се наоѓаме и  зошто ребалансот на Буџетот е неопходен и не е предизвикан од политиките на Владата предизвикан од сите овие состојби во кое што се наоѓаме. 

Понатаму, често пати сакате да поставите определени прашања за кои што јас лично сметам дека и треба да дадеме одговор. Првото прашање што го поставувате е каде се трошат државните пари. На прашањето каде се трошат државните пари можеме повторно да направиме една паралела и да им кажеме на граѓаните каде се трошат државните пари, треба да знаат, да и еве ќе знаат. Пример, во 2005 година за здравството се одвојувани 16.805.000 денари. Во 2011 година на пример, 23.460.000 или сега со ребалансот би се одвоиле со овој ребаланс 25,515, повторно зголемување во здравството и за минатата година, а дуплото зголемување во однос на 2005 е очигледно.

Понатака, сакате образование, 12,553 милиона, со ребалансот 21,767. Цифрите се поразителни све ви кажуваат. 

Понатака, земјоделие, 2 милиона во 2005 година, земјоделие 2012 со ребаланс 9.619.000. Што ви кажува ова. 

Одиме понатаму, транспорт и комуникации и екологија, 5,878 милиони или со ребалансот зборуваме 11,550. Овие цифри што ви ги кажувам се со сегашниот ребаланс, со намалувањето, а се дупло поголеми од оние што ги имавме во 2005. Што кажува тоа? На добар пат сме или не сме. Цифрите треба да ги гледаме, цифрите самите кажуваат нема што да филозофираме. Социјална и детска заштита 36.961.000, 2012 со ребаланс 53,984 со ребаланс дупло. Секаде е дупло. Што ви кажува ова? Тоа ли е политиката која што се водеше и треба да ја споредуваме со сегашната и да кажуваме колку е сегашната лоша. Нешто не е во ред со цифрите. Цифрите зборуваат повеќе од секој било кој друг што ќе каже. 

Сакате да ви кажеме на пример за странските директни инвестиции 77 милиона во 2005, оваа година 304 милиона. Што ви кажува ова? Што зборуваат овие цифри. Државнит долг 38,4% во 2005 година, оваа година 28,2. Што значи ова? Се зголемил државниот долг или се намалил. 38,4 помало ли е од 28,2. Значи, ве молам треба да бидеме реални. Ако сакате и со директни примери. Оние примери кои вие се обидувате да ги злоупотребите. Да кажеме за патишта? СДСМ не престана да се фали дека се направени 24 км автопат од Тетово до Гостивар. И велат ние не сме направиле ништо, сме направиле само 7,5 км., пат према граничниот премин Табановце. Ги забораваат 250 км., локален пат, забораваат 300 км., патишта низ општини. Тоа заборавање ли е? Тоа не ли се пари? Еве ги парите на граѓаните каде се инвестирани не е да не се инвестирани. Да ви кажам кои инвестиции се во ваше време. Железничката пруга која што ја правевте од Куманово до Бугарија, уште не ја видовме, најверојатно ќе ја видиме некогаш, а ќе ја видиме кога ние ќе ја направиме бидејќи вие се покажавте некадарни, истрошивте 200 милиони не ја направивте и понатаму браната Козјак, јас признавам дека се работи за една капитална инвестиција, но да ве потсетам таа капитална инвестиција требаше да чини 80 милиони заврши со цена 340 милиони. Прашајте се прво кој го правеше Козјак?Чија Фирма и дали, ајде вие ќе си кажете да не се некои од вашите редови моментално што седат тука. За Козјак со зголемување од 80 до 340 милиони. Меѓу другото ве потсетувам без закон за јавни набавки, четири пати зголемување на цената од предвидената, кој го направи тоа, како што сакате да кажете. Понатаму, морам да ви кажам за втората работа, за која што постојано зборувате, тоа е задолжувањето.  Македонија во овој момент е задолжена 28,2% од БДП на државата. Во 2006 година сме биле задолжени 32%.Бидејќи зборувате за задолжувањето да ви кажам како постојано сме се задолжувале и за непродуктивни цели. Да ви кажам за едно задолжување на пример во вашето време. Се задолживте 48 милиони евра од Светската банка. Кога се задолживте со 48 милиони евра во Светската банка тие ги инвестиравте во докапитализација или подобрување на ЕСМ кој што го продадовте, а чии пари не знаеме каде отидоа. Меѓу другото како тече целата стратегија за да ви биде јасно и на вас кои што не знаете, или на граѓаните на Република Македонија. Доаѓате на власт отпуштате луѓе од ЕСМ, во меѓувреме тие што ги отпуштате ги потполнивте со ваши кадри. Во меѓувреме ја задолжувате државата, секој од нас 48 милиони евра. Во меѓувреме тие ги инветирате во ЕСМ кој што го продавате. Тоа е стратегијата и политиката која што се тераше, задолжувањата продуктивни кои што ги правеше вашата Влада, а непродуктивните наводно ги прави оваа Влада. 

За кои капитални инвестиции вие си имате задолжено почитувани колеги за вашето време. Ова ли е капиталната инвесетиција за која што се задолжувате. Ова ли е капиталната инвестиција, каже те им на граѓаните колку пати се задолжите за да ги покриете дупките во буџетот. Бројките говорат по 38% задолжување во 2005 година, па тие 38% задолжување не ги наследивте, ги направивте 38% задолжување. Сега се 28% задолжување. Паѓа ли задолжувањето или не паѓа задолжувањето. 

Понатаму, за сиромаштијата и невработеноста почитувани колеги. За сиромаштијата и невработеноста доста време се зборуваше, меѓутоа бројката и тука е поразителна. Од наследени 38% невработеност во Република Македонија сега е нецели 31% невраотеност. Дали тоа значи дека неврабо​теноста паднала. Дали тоа значи дека се отвориле нови работни места? Да почитувани колеги. Отворени се нови работни места. Луѓето се вработени и затоа паѓа тој процент. Ако вие сметате дека процентот кој што го дава и Државниот завод за статистика и просекот кој што го даваат релевантните институции, меѓународни не е реален станете и кажете. Кажете блага врска немаат. Светска банка исто така ништо не знаат. Или пак објаснете ми вие бидејќи тврдите дека немало вработување  како тогаш паднал процентот на невработеноста во Република Македонија. Без вработување? Дали е без вработувње. Некои работи почитувани колеги воопшто не ви одат во прилог. 

Помеѓу другото јас морам да ви кажам дека парите на граѓаните во Република Македонија се трошени и за други намени, а вие тоа многу добро го знете. Пример, колку спортски игралишта се направија? Колку сали се направија? Колку болници се реконструираа? Колку училишт се реконструираа? Кажете, дали било тениски игралишта, но во ваше време немаше маса за пинкпонг а комо ли тениско игралиште? Тоа е многу инветиција во вашиот период. Значи, тоа е работата почитувани колеги. Ете ги парите каде се отидени. Сакате да кажете целата оваа опрема во која што се инвестираше за здравството дека не е инвестиција? Е инвестиција. Граѓаните на Република Македонија тоа го знаат. Таму се отидени нивните пари, ние јавно кажуваме. Јас ве прашувам каде се отидени парите на граѓаните за време на вашите буџети. Не ги гледаме. Вие сега викате ги трошите парите на граѓаните за Скопје 2014. Во ред можеме ние и да спориме дали се позитивни, дали е негативен проект, но сега ќе дадам еден пример каде што е многу позитивна работата во контекст на Скопје 2014. 

Едно Министерство од осамостојувњето на Македонија па наваму секој месец за да ја смести администрацијата која што е нопходна и работи таму плаќа кирија. Плаќа кирија. Објектите кои што се градат се за потребите на министрствата. Тие објекти ги штедат парите на граѓаните на Република Македонија. И ќе ви кажам зошто? Пример едно министерство плаќа месечно 55 илјади евра само за кирии, а гради објект кој што кошта 4 милиони евра. Израчунајте вие, имате економисти за колку време тој објект самиот од себе ќе се плати и ќе се вратат парите од тој објект. Тоа е позитивната работа. Значи имаме многу позитивни работи, не само да ги вадите негативните работи. Меѓутоа, проектот Скопје 2014 ве молам, погледајте од кои се буџети се плаќа, бидејќи вчера кажавме нешто па вие негиравте, но не сте биле во право. Всушност почесто не сте во право, но тоа нема врска. 

Значи, тие објекти кои што се градат носат на државата позитивно и ги гледаме. Вие ќе кажете тој плафон е не знам каков, или често пати како што се изразувате глупав проект, но ќе застанеме ќе го видиме воинот на коњ. Еден од пратениците кои што најжестоко го напаѓаат тука три-четири пати се сликаа пред воинот на коњ. Ги гледаат луѓето. Се сликаат таму пред воинот на коњ, си носат луѓе да видат колку е убаво, а овде најлошо зборуваа против тој коњ. Меѓу другото ви кажувам значи се гледа. Јас прашувам вашите буџети, ребаласите кои што вие ги правевте за ваше време каде се парите на граѓаните, во што ги инвестирале. Сигурно не во Козјак. Јас знам дека пет пати ја зголемивте вредноста на Козјак, знаете на кој начин, ама каде се тие пари. Објаснете им на граѓаните каде се тие пари. Откако ќе им го објасните тоа можеме реално да разговараме и реално да дебатираме и реално да кажеме дали сте во право или не сте во право. Во овој момент апсолутно не сте во право и ребалансот ќе биде подржан од наша страна. Благодарам. 

Јани Макрадули:  За реплика е јавен пратеникот Јани Макрадули. 

Господине Малиша Станковиќ веројатно ние сме еден единствен парламент во светот каде што кога се зборува за буџетот или ребалансот на буџетот не зборуваме за нашата држава, мислам на парламентарното мнозинство е единствено во светот, туку зборува за другите земји. И вие во вашиот 20 минутен говор ниту една бројка од ребалансот не кажавте, ниту еден податок што се однесува на предложениот ребаланс. Рековте дека сонцето ќе изгрее и утре и задутре кога ќе се донесе овој ребаланс, да бидејќи не зависи изгревањето на сонцето од Зоран Ставрески ниту од ВМРО ДПМНЕ. Од Груевски може би. Ама ќе изгрее сонце врз граѓани на Македонија кои што се најмизерни во светот според странските агенции, осиромашени, болници без лекови и со нула инвестиции во енергетиката и во патната инфраструктура. 

Сакате да зборувате за соседите, да зборуваме. Албанија една милијарда евра има инвестиции само од ЕВН. Србија ФИАТ  и КИА, знаете некоја фабрика во минатото што се отворила во Македонија? Со 303 милиони евра инвестиции се фалите, а Хрватска после влегувањето во НАТО, Романија, Бугарија, Албанија не се симнати под една милијарда евра. Не знам кое министерство ќе го сместите во Прометеј, бидејќи викате дека Скопје 2014 го градите за да не се плаќа кирија. Тоа не го разбрав баш, ама она што знам и ќе ве замолам да ми одговорите, еве сега излезе податокот за индустриското производство од Државниот завод за статистика, пред една минута. Значи, да не зборуваме за 1762 лето, пад на индустриското производство 7,2% во однос на минатиот месец, а во периодот јануари - април 2012 година пад во однос на минатата година за 8,1%. Пад во рударско вадење на камен, преработувачка индустрија, енергија за 27,4%, трајни производи за широка потрошувачка пад за 57,7%. Како ова ќе го објасните вие или господинот Ставрески. Сега излезе овој податок. Значи, да не зборуваме за минатото, за денешниот податок на Државниот завод за статистика. Објаснете ми како со овој пад на индустриско производство ги оправдувате политиките некое министерство да се всели во промотеј. Благодарам. 

Господинот Малиша Станковиќ има контра реплика повелете. 

Малиша Станковиќ: Благодарам почитуван господине Макрадули. 

Како тогаш сите овие силни инвестиции кои што ги имало во соседните држави и истите тие се на работ на рецесија ние не сме. Објаснете им го тоа на граѓаните на Република Македонија. Дали вие мислите дека Македонија не се наоѓа во Европа, туку се наоѓа на Марс на  пример, па не зависат од економските текови во другите држави. Зошто ја викаат светска криза, зошто не ја викаат грчка кризак, туку ја викат светска криза. Значи не можете да кажете дека влијанијата кои ги има од Светската криза во цела европа и во цел свет не се пренесуваат во Република Македонија. 

За овие индустриски гранки за кои што зборувавте дека паѓа најдете ми држава во свет која што има пораст. Ние не викаме дека не е така? Ние викаме дека заради тоа правиме ребаланс. Најдете ми држава во свет каде што тие се во пораст. Како тоа ќе го објасните на граѓаните на Република Македонија. 

Меѓу другото објаснете им на граѓаните на Република Македонија каде се парите за време на вашите буџети. Тоа објаснете го на граѓаните на Република Македонија. 

Јани Макрадули:  Благодарам. 

За реплика е пријавен пратеникот господин Борче Ставрев, повелете. 

Борче Ставрев: Благодарам потпретседателе. 

Почитуван колега Малиша ќе ви реплицирам околу величењето на успесите на оваа Влада во полето на земјоделието и исплатата на субвенции. 

Ќе ви кажам дека субвенциите во тиквешијата не се исплатени сеуште за грозјето, а и грозјето веќе трета година не им е исплатено на лозарите. 

Вие почитуван колега на кал имате нагазено само во парк а не во нива и не сте компетентен да зборувате за земјоделието и успесите во областа на земјоделието што ги постигнала оваа Влада. Ќе ве демантирам со бројки, со компарација од земјоделско земјиште во 2005 година имало 1.229.000 хектари. 2010 година 1.121.000 хектари, или намалено земјоделско земјиште за 108 илјади хектари. Обработлива површина 546 илјади хектари во 2005 година, а 109 во 2010 година. Значи, помалул 37 илјади хектари. Ораници и бавчи 48 илјади хектари, 2010 година 415 илјади хектари. Помалку 33 илјади хектари. Овоштарниците бележат благо покачување 13 илјади 2005 година, 14 илјади хектари 2010 година. Лозја 26 илјади хектари, 21 илјади хектари во 2010 година. Помалку 5 илјади хектари. Тоа е резултат на неисплатени субвенции, намалена цена на грозјето и неисплаќање на реколтата на лозарите во тиквешијата и во цела Македонија. Ливади има 59 илјади хектари во двете години и шумскиот фонд е на исто ниво. Што се однесува до производството на храна и увоз на храна еве една компарација со субвенциите. 7 милиони евра во 2003 година, 270 милиони евра за увоз на храна. 2008 година 7 милиони евра субвенции 620 милиони евра увоз на храна, а производството е рамно на 2003 година. Не можеме да се прехраниме со вашата политика, тоа е главниот проблем. Не може тоа да го реши оваа Влада и нејзе и треба пораст во областа на земјоделието. Благодарам. 

Јани Макрадули:  Благодарам. 

За контра реплика е јавен пратеникот господинот Малиша Станковиќ, повелете. 

Малиша Станкмовиќ:  Благодарам потпрестедателе. 

Господине Ставров, како што го водевте претпријатието за наводнување каде што бевте директор арно и вие сте нагазиле на кал. До таму го стасавте претпријатието што не знам некој да нагазил на кал од вас и од вашето работење. Така да за кал немојте да зборувате, немавте вода во претпријатие што се занимаваше со наводнување. 

Второ, 130 милиони евра субвенции во една година. Четири години 20 милиони евра. Со што да се споредуваме ние, јас не знам и вие велите зошто ја величите оваа Влада. Јас не знам како во таа област, во земјоделието воопшто да преаудицираме да влеземе во дебата. 

На крај почитуван колега Ставров 520 милиони евра извоз, 520 милиони евра. Недостижна бројка за сите 10 години од владеењето на СДСМ, па дури и од вашето директорување. Благодарам. 

Јани Макрадули:  Следен за збор е пратеникот Беким Фазлиу, повелете. 

Беќим Фазлиу: Иако мојот колега кој говореше претходно, ми се чини сега излезе надвор, сепак ќе му честитам, се гледа старата школа на другарот Тито и начинот како тој бранеше нешто што реално не можеше да се одбрани, буџетот и затоа ги надмина сите пратеници од ВМРО ДПМНЕ. Не знаев, не знаев ниту каде живеам, имам проблеми дали јас или вие другите, не знам дека Македонија е многу подобра за живеење отколку многу други земји на Европската унија. Навистина за чудење, да почнеш да веруваш во нешто измислено што претставува проблем за ова место, посебно за граѓаните. 

Почитувани колеги со овој дополнет предлог за ребаланс на буџетот немаме ништо ново само да ве потсетам дека ние како партија поднесовме во претходната постапка над 140 амандмани за буџетот во кои амандмани предвидувавме да се направи колку толку подобрување или корегирање на буџетот за инвестирање во проекти кои што се од интерес на Албанците, затоа што и во мигот кога се донесе буџетот, меѓутоа и со овој ребаланс најмногу претрпуваат проектите од интерес на Албанците. Но, за жал ниту еден амандман не беше прифатен од парламентарното мнозинство, амандмани кои што беа во однос на градење на инфраструктурните проекти водовод, канализација во албанските населени места од општина Липково па до Струга. 

И што е уште поболно овие амандмани не ги поддржаа ниту претставниците на ДУИ и гледам колку се присутни и колку се заинтересирани за буџетот претставниците на ДУИ. Од листата на пријавени за збор, од 69 пратеници ниту еден не е од ДУИ или пак само еден од ДУИ е пријавен за збор. Што е уште поболно овие амандмани не ги поддржаа ниту претставниците на ДУИ. Гледаме колку се присутни и колку се заинтересирани за Буџетот претставниците на ДУИ. Од листата на пријавени за збор, од 69 пратеници, ниту еден не е од ДУИ, или можеби само еден од ДУИ е пријавен за збор. За нив е побитно да организираат и да играат фудбал, да си доделуваат медали итн.
Буџетот не е само финансиски план или пак листа на приходи и расходи за еден одреден временски период или една година. Значи не се тоа едноставни бројки. Буџетот е најбитниот документ на една држава или на Владата затоа што ја рефлектира развојната, економската и социјалната политика на земјата. Кога се изготвува Буџетот или кога се прави Ребаланс на Буџетот нивото на буџетските индикатори треба да биде во согласност со другите економски индикатори, високо ниво на расходи во непродуктивни проекти како што е кај нас Проекто Скопје 2014, има големи последици за развојот на земјата. За жал ова се случува во Македонија последните четири години откако е на власт ВМРО-ДПМНЕ и ДУИ, што се однесува до донесувањето на Буџетот и потоа ребалансот. Затоа главните карактеристики на кои наидуваме при овој ребаланс на Буџетот би кажал две карактеристики. Се работи за скратување и намалување на развојната компонента на луѓето и тоа за 20% од предвидената проекција при изготвувањето на Буџетот на почетокот на годината во прилог на зголемување на буџетските ставки во однос на плати и придонеси за вработените во државната администрација. Овој факт видно ја отежнува економската состојба во Република Македонија и тоа уште повеќе ја отежнува состојбата на нашите граѓани и од ден на ден се зголемува сиромаштијата и невработеноста.

Втората карактеристика на овој ребаланс е проектите кои се од интерес на Албанците имаат драстичен пад во однос на Проектот Скопје 2014. Оние 2% предвидени на почетокот на годината во овој буџет за Албанците, со овој ребаланс сега се претворени во речиси 0%. Затоа во продолжение ќе ми дозволите со факти да докажам за натамошната дискриминација на Албанците од овој Предлог ребаланс на Буџетот. Ќе почнам со Секретаријатот за европски прашања.

Со Буџетот од почетокот на годината за Секретаријатот за европски прашања предвидени се 99.350.000 денари. Меѓутоа со Ребаланс на Буџетот имаме скратување на средствата за Секретаријатот за европски прашања и сега се предвидени 88.215.000 денари. Барем да ги зголемевте средствата за овој Секретаријат за службените патувања затоа што сега веќе курсот е променет. Заменик премиерот место да не интегрира во Европската унија таа оди и посетува држави како што се Катар, сигурно ќе и требаат дополнителни средства за Кина, можеби за Кореја.

На Секретаријатот за спроведување на Охридскиот рамковен договор исто така му се намалуваат средствата, Секретаријат раководен од Муса Џафери и тоа се скратуваат средства за имплементација на Охридскиот рамковен договор од 51.050.000 денари на 40 милиони денари.

ДУИ секој ден, при секоја дебата Охридскиот рамковен договор не го вади од уста, но сепак кога доаѓа до имплементација на овој договор воопшто нема никакви средства издвоени за имплементација на овој  договор. Сега веќе сме 2012 година, временскиот рок за спроведување на овој договор беше 2004 година.  Сега иако сме 2012 година речиси ништо не е имплементирано од овој договор и продолжува истиот тренд на скратување на средства за имплементација на истиот.

Министерството за одбрана предводено од Фатмир Бесими, министер кој најмногу и се допаѓа на Владата односно на премиерот Груевски, се намалуваат средствата и кутриот сега сватил дека ние имаме проблем со Грција и дека треба да почнеме да разговараме со Грција за прашањето со името. До сега бил фокусиран кон Белград, затоа што таму имал неколку средби и мислел дека преку Белград ќе оди понатаму.

Кај Министерството за економија имаме скратување на средствата. Во ова Министерство се фаворизира само проектот Македонско село. Со ребалансот на буџетот се доделуваат 89.200.000 денари за истиот, а за индустриските зони во Штип, Тетово со ребалансот имаме 325 илјади денари, а за слободната економска зона во Тетово и натаму останува статус проект на хартија, не се предвидуваат средства од државниот буџет за да може да се инвестираат во слободната економска зона во Тетово која би послужила како зона каде што ќе се генерираат работни места, ќе помогнеше за економскиот развој во полошкиот регион. Меѓутоа министерот за економија Ваљон Сарачини и ДУИ приоритет им е инвестирањето во економската зона во Штип, а за тетовската зона останато е само проект на хартија.

Министерството за животна средина и просторно планирање раководено од Абдулаќим Адеми, уредувањето на каналот Арачиново и водоводот во Гостивар. Овој проект веќе е монотон, со години по ред претставува проблем. Неколку пати се менувале министрите, претходно беше Неџати Јакупи, сега е Абдулаќим Адеми. Неколку пати биле на тоа место во Арачиново, излегле пред медиумите и рекле дека овој проект веќе е завршен, а ние гледаме дека тој проект воопшто не е реализиран, останува како огниште затоа што се наоѓа близу основното училиште во Арачиново, огниште од кое може да се шират зарази и да се разболат децата кои за да одат на училиште поминуваат тука. Значи се скратуваат средствата за овој проект од 35 милиони денари на 24 милиони денари.

Кај Министерството за транспорт и врски воопшто немаме скратување на средствата во однос на некои непродуктивни проекти и тие и натаму остануваат како буџетски позиции. Значи имаме средства кои воопшто не се чепнати, за градење на социјални станови од 123.620.000 денари, а знаете каде се градат овие социјални станови во сите населени места каде мнозинството на граѓани се од македонска етничка припадност. Немаме ниту еден социјален стан кој се гради во општина раководена од градоначалник Албанец.

Понатаму купувањето на славните двокатни автобуси, повторно Владата издвојува средства за на град Скопје да му се купат автобуси во износ од 1.354.500 денари. Имаме нови буџетски ставки како што е градењето на мостови во општини во Источна Македонија 12 милиони денари, потоа нова буџетска ставка градење на патен правец до Манастирот Трескавец. На почетокот на годината во Буџетот не се предвидени средства за градење на овој патен правец меѓутоа со ребалансот се предвидуваат средства од 100 илјади евра. Меѓутоа, токму од ова Министерство имаме скратување на средствата за проектот, патниот правец за кој ДУИ тврдеше дека е еден од главните приоритети во однос на патот кој го поврзува Липково-Арачиново-Скопје. Овие средства кои беа предвидени на почетокот на годината сега се скратуваат и гледате каде се реалоцираат овие средства.

Исто така имаме нова буџетска ставка за градење на водоводот во општина Сопиште. Со Буџетот на почетокот на годината имаше наменето нула денари за овој водовод, а сега со ребалансот на општина Сопиште и се издвојуваат 20 милиони денари. За Тетово, Гостивар, Липково до ден денес нема средства, а тие се соочуваат со проблемот на вода за пиење. Значи се издвојуваат средства за општина Сопиште. Во оваа општина имаме три населени места населени со Албанци и тоа Патишка река, Света Петка и Чифлик. Овие населени места каде што е изворот на водата со овој проект се предвидува да се заобиколат овие три населени места и градењето на водоводот да се изведе само за Сопиште.

Во Министерството за земјоделство, шумарство и водостопанство имаме исто така проекти кои се предвидени како што е хидросистемот Злетовица, хидросистемот Лисиче, програмата за Јужна вардарска долина, потоа хидросистемот Коњско, Маркова река и градењето на браната на Оризарска река. Меѓутоа имаме скратување на средствата за хидросистемот Равен, Речица и градењето на браната Слупчане од 20 на 12 миилони денари.

Во Министерството за транспорт и врски градењето на објектите за заштита на децата, тука имаме скратување на средствата. Госпоѓа Сузана Алиу, потпретседателката на Собранието знае дека неколку години во Сарај е ставен темелник за градење на една детска градинка. Можеби и вие сте биле присутна тој ден кога се ставаше камен темелник, па би ве замолил, гледам дека не се издвоени средства за градење на таа детска градинка, барем да интервенирате таа дупка што ја отворивте за ставање на камен темелник, да се покрие бидејќи знаете дека е многу блиску до училиштето и сега претставува опасност, некое дете може да падне таму, бидејќи за градење на оваа градинка се гледа дека ќе чекаме уште многу време, сега за сега не се издвоени средства за таа намена. 

Во Министерството за образование и наука буџетските ставки кои се поврзуваат со образование на Албанците во Република Македонија со последниот ребаланс се скратуваат средствата во значителен процент, иако буџетските ставки за високо образование за македонските универзитети се пофаворизирани во однос на Државниот универзитет во Тетово. Со последниот ребаланс на Државниот универзитет во Тетово му се намалуваат финансиските средства од 750 илјади евра. Ова намалување претставува 50% од намалувањето на финансиските средства во буџетските ставки за високо образование на државно ниво. Овој факт уште повеќе ја продлабочува дискриминацијата во високото образование на Албанците.

Ако ги видиме средствата кои се наменети за градење на основни училишта и нивна реконструкција ќе видиме дека и тука имаме намалување на буџетските ставки. Тоа го велам затоа што го имаме училиштето во Мерово кое 9 години е сторено во пепел, вие бевте таму и ветивте дека ќе направите се за обнова на ова училиште, меѓутоа со ребалансот на буџетот не се предвидуваат средства за градење и обнова на ова изгорено училиште. Да не говорам за изградба на спортски сали, за реконструкција на други училиште затоа што со овој ребаланс на буџетот нема средства со кои би се оствариле тие цели.  Кај Министерството за култура  имаме многу средства. Тука е Проектот Скопје 2014 кој продолжува и понатаму да влече стотици милиони евра и воопшто не се чепкаат тие пари. Имаме средства за Универзитетот Свети Климент на Плаошник. За Дирекцијата за заштита на културното наследство на Паско Кузман со буџетот се издвојуваат 122.960.000 денари, а за Институтот за културно наследство на Албанците во Република Македонија воопшто не постои истиот како буџетска ставка во овој ребаланс за буџетот. За Македонската филхармонија 59 милиони денари, за филмска дејност 212 милиони денари, за издавачка дејност 85 милиони денари, за библиотеките 117 милиони денари, меѓутоа за Тетовската библиотека не се предвидува ниту денар за градење на истата. Понатаму Стариот театар 169 милиони денари, Спомен кужата Тоше Проевски 13 милиони денари, Албанскиот театар во Скопје од 45 милиони денари кои беа предвидени со буџетот, средствата се скратуваат на 20 милиони денари. Понатаму Театарот и Библиотеката во Тетово од 30 милиони денари средствата се намалуваат на 15 милиони денари. За Реконструкција на Културниот центар во Тетово од 8 милиони денари се намалуваат на 4 милиони денари.  За реконструкција на Културниот центар во Тетово од 8 милиони денари се одземаат 50% и остануваат само 4 милиони денари.

Во Министерството за здравство за градење на амбуланти во руралните места од 17 милиони се намалуваат на 7 милиони денари, а за градење на дијагностички центар во Тетово 30 милиони денари. Првично беа 15 милиони денари, сега со  дополнувањето 20 милиони се скратуваат средствата.

За Министерството за локална самоуправа и таму многу озборуваниот проект Плоштадот Скендер Бег, се скратуваат средствата од овој проект за да се изградат оградите на мостовите и врбите во Вардар кои чинат милиони денари. За патишта и канализации да не зборувам, тука нема ништо за тие албански проекти. Благодарам. 

Јани Макрадули: Благодарам.  

За реплика е јавен господинот Исмаили Реџаил, повелете.

Реџаил Исмаили: Благодарам. 

Се јавив да реплицирам само да и објаснам на јавноста околу говорот на колегата Беким кој го прочита или пак го објасни предлог ребалансот на буџетот како тој чита и гледа ребалансот.

Не можам а да не истакнам дека на почетокот речиси ¼ од неговиот говор ја потроши занимавајќи се со активностите на ДУИ.

Колега Беким, ние сме партија која има многу активност и добро би било и вашата партија некој од активностите на ДУИ во иднина да ги следи, можеби ќе добиете повеќе кредибилитет кај народот. Што се однесува до амандманите, вие сте предложиле многу амандмани кои сега се веќе дел од програмата, од буџетот за реализација во текот на годината и затоа воопшто немало потреба да се замарате и да предлагате амандмани. Вие спомнавте некои од министерствата каде се намалени средствата и рековте дека за Секретаријатот за спроведување на Охридскиот рамковен договор се скратиле средствата и дадовте некои бројки кои не кореспондираат со јавноста. Значи скратени се само 7 милиони денари.

Понатаму кај Секретаријатот за европски прашања се скратени 11 милиони денари. Не спомнавте еден друг случај дека на Министерството за правда му се зголемуваат средствата со ребалансот затоа што има потреба од тоа. Требаше да го спомнете и  Министерството за внатрешни работи кое од 10 милијарди предвидени со Предлог Буџетот се намалуваат средствата на 9,6 милијарди денари. А што се однесува на капитални проекти колега Беким, каналот во Арачиново оваа година ќе се заокружи и ќе се оствари. Се разбира дека ќе се намалат средствата од 35 на 24 милиони  денари. меѓутоа бидете убеден дека овој канал во Арачиново ова година ќе се заврши. Потпрограмите на министерствата како Министерството за локална самоуправа, Министерството за транспорт и врски и Министерството за заштита на животната средина предвидува во албанските локалитети инвестиции за канализации и за водовод. Ќе го спомнам само Липковскиот водовод за кој што оваа година се предведени 1 милион и 200 илјади евра. Исто така за факултетот за јавна администрација се предвидени 50 милиони денари капитални инвестиции. Ова се оние проекти за кои што мислам дека во текот на оваа година и со ребалнсот на буџетот сепак ќе се остварат. Благодарам.

Јани Макрадули: Благодарам.

За контра реплика е пријавен господинот Беким Фазлиу, повелете.

Беким Фазлиу: Заборавив на Министерството за правда, но се зголеми буџетот. Знаете зошто? За затворите се зголемува, за да ги затворате Албанците уште повеќе. Доаѓате од општина Липково, а случајно и ти сам немаш вода за пиење Реџаил,а сепак го фалиш овој буџет. Патот за кој излезе и вети дека ќе го реализираш Липково-Арачиново-Скопје сега со ребалансот му се скратуваат средствата и рече дека твојата партија има кредибилитет. Сугерираше и ние да се занимаваме со спорт. Не Реџаил, благодарам. Населението, граѓаните знаат добро дали ги тргнавте камењата од пред вашето седиште. Знаете зошто ви ги фрлија тие камења? Токму поради тој ваш кредибилитет. Народот страда, вие играте фудбал и си доделувате меѓу себе медали итн. Може Али даде гол, меѓутоа во политиката само автоголови дава. Благодарам.

Јани Макрадули:  Благодарам.

За збор е јавена госпоѓа Светлана Мазгаловска Вучетиќ, повелете.

Светлана Мазгаловска Вучетиќ: Благодарам потпретседателе.

Почитувани колеги пратеници, почитуван министер,

Во текот на вчерашниот ден во дебатата за интерпелацијата на министерот беа посочени три показатели според кои се мери успешноста на вашето работење. Тоа беа проекциите, инвестициите и степенот на невработеноста. Денеска токму на дневен ред имаме дискусија за една од проекциите, а тоа се разбира и тимот на Министерството за финансии, ребаланс на буџетот за 2012 година.

Почитувани колеги пратеници, почитуван министер,  и во текот на изработката на буџетот за 2012 година предупредувањата беа присутни. Прво основно и јасно беше присутна економската криза. Имаше предупредување дека кризата ома огромни последици во Европа и дека постои реална опасност таа криза да се прелее во земјите на Европска унија, не може се разбира да ја заобиколи и Република Македонија. Се укажуваше на тоа дека се бара максимална сериозност и максимална внимателност при изработката на буџетот. Исто така се укажуваше на тоа дека од македонската економија мора да се соочи со реалноста. Значи и во изработката на оваа проекција на буџетот за 2012 година беше констатирана и постоеше должничката криза. Значи таа не постои сега туку подолг временски период и при сите тие укажувања се бараше при изработката на буџетот тој да биде така скроен флексибилно за да може да се адаптира на ризиците кои што ќе дојдат бидејќи секогаш при секое проектирање постои опасност од ризици. Меѓутоа работата е тоа што само за неполни 4 месеци веќе имаме ребалнс на буџетот за 2012 година и тоа морам да кажам дека при проектирањето на буџетот за 2012 тој се телемеше на претпоставката дека растот на бруто домашниот производ ќе биде 4,5%. И покрај тоа што укажувањето на релеватни меѓународни фактори како што е ММФ, како што е Еуростат кои што велат дека ќе биде 3,7% или 3,3% ние тргнавме, уствари вие од 4,5%. Тоа се покажа погрешно. Во вашата изјава почитуван  министер денеска рековте дека ребалнсот е навремена мерка. Мислам дека логично е особено за економистите, јас во интерес на граѓани кои што не следат, не сум економист, ребаланс се прави на крајот од годината, што е нормално. Секогаш се правел и ќе се прави кога се дојде до констатација дека одредени средства по одделни ставки останат неискористени, некаде се користат многу побрзо отколку што треба и во таа ситуација повеќе од нормално е да се направи ребалнс. Меѓутоа, ребалансот да се квалификува како навремена мерак, само после 4 од донесувањето на буџетот е повеќе од нереално.

Почитувани колеги, обично во буџетот, при изработката, најчесто капиталните ивестиции заземаат големо место. Меѓутоа тоа  се случува секогаш на почетокот во буџетите. Од досегашното искуство 6 години наназад ќе видиме дека секогаш во ребалнсите имаме намалување на капиталните инвестиции. Сега би сакала да се задржам малку на инвестициите во областа на енергетиката.

Прво, мораме јасно и гласно да им кажеме на граѓаните на Република Македонија дека во изминатите 6 години Македонија плати една милјарда евра за увоз на скапа електрична енергија. Во својата дискусија министерот кажа дека во областа на енергетиката направивме далекуводи за пренос на оваа увезена скапа електрична енергија. Меѓутоа, каде во полето на енергетиката се инвестициите,  каде се тука енергетските објекти кои беа најавени од страна на министерот дека ќе бидат Чебрен и Галиште изградени во 2008 година. Но за жал, ниви не можеме да ги видиме  со голо око. Нив можеме да ги видиме во преродбата каде се вели дека до крајот на 2007 година ќе биде почнато со изградба, а во надградената реформа е кажано во 2008 година, додека во отчетот каде пишувате што е сработено, значи до  крајот на 2011 година требаше се да биде завршено со тендерите и да се започне со изградбата на овие енергетски капацитети. Можете да ги видите во Манифестот каде се предвидува дека до 2018 година ќе бидат изградени овие енергетски капацитети. Доколку имавме правилна политика во однос на енергетиката во Република Македонија и вложевме во изградба на една термоелектрана, ќе имавме заштеда на 40% од увозот на електрична енергија и со тоа во голема мера ќе беше растеретен буџетот на Република Македонија.

Во однос на патната инфраструктура да кажам дека секогаш кога носиме ребаланс имаме намалување и на железничката и на патната инфраструктура. Во својата дискусија министерот кажа дека сме изградиле 7,5 км. автопат. Некои од моите колеги вчера даде паралела дека во соседните држави, бидејќи секогаш сакаме да правиме компарација со државите кои не опкружуваат, па излезе дека сите држави и Хрватска и Албанија и Грција  и Бугарија имаат од 25,30 км автопат, а само ние, бидејќи излегува дека само ние како држава во економска криза, а мислам дека сите се наоѓаат, сите наоѓаат начини како да се справуваат со таа економска криза. Значи патната инфраструктура е нешто со кое не можеме да се пофалиме, а и тука имаме скратување на средствата.

Во однос на Пензискиот фонд и Фондот за здравствено осигурување за  кажам нешто околу ребалансот. Повеќе од јасно е дека Пензискиот фонд е празен. Во повеќе дискусии се кажа дека на време се исплаќаат пензиите, платите и социјалната заштита. Дека тоа е така, всушност се купува социјалниот мир во Република Македонија, меѓутоа прашањето е како се прави тоа. Одговорот  е многу едноставен, со задолжувања, со кредитите што подига Владата на Република Македонија и на тој начин се купува социјалниот мир, нема намалување на платите, пензиите и за социјална заштита. Меѓутоа сите ние знаеме колку е покачена електрична енергија, колку се покачено дериватите, прехрабените продукти и едноставно можеме да направиме паралела и да видиме колкав е балансот меѓу платите и трошоците. Се кажа дека пензиите не се намалуваат, туку дека се покачени за 42%. Покачувањето на пензиите, усогласувањето се пресметува два пати годишно и тоа после изминати 6 месеци и тоа усогласувајќи ги со тековните трошоци, или пак со процентот на просечната плата. Бидејќи кај платите не се покачуваат, не можеме да усогласуваме со платите, па усогласувањето би требало да се врши со тековните трошоци. Ако е тоа така  и ако добиваме точно податоци од Државниот завод за статистика тогап имаме подруга ситуација. во 2012 година пензиите беа покачени за 0,3%, што значи дека сите трошоци во претходните 6 месеци биле зголемени за 0,6%. Затоа сметам дека граѓаните треба да знаат дека и Државниот завод за статистика не дава точни податоци за тоа колкаво е покачивањето на прехрабените производи, електрична енергија и  се она што е тековно живеење. Дека имало покачување пензионерите тоа го знаат и тоа се случи во 2008 година, тоа не го негирам, само 16%. Но оттогаш до сега поминати се 4 години и немаме никакво покачување на пензиите.

Во однос на средствата што се однесуваат на делот  за социјала, од Министерството за труд и социјална политика кој е еден од најважните сегменти н а нашето општествено живеење , во текот на оваа година се предвидуваше да имаме зголемување на бројот на објектите како што се детските градинки, одржување на градинки, одржување на зградите на социјална заштита. Меѓутоа во ребалнсот што го добивме гледаме дека Министерството за труд и социјална политика има покачување на средствата. Но, најголемиот дел оди во администрација, спротивно на тоа што министерот сакаше да не убеди дека баш кај овие непотребни трошоци се намалува, а ние тука имаме друго. Наставката за детска заштита имаме намалување на средствата за половина, наставката за изградба на објекти за детска заштита исто така на половина. Тука останува единствено во Министерството за труд и социјална политика, во Декадата за Ромите иста сума. Меѓутоа вчера имавме прилика да го слушнеме претставникот на Европскиот совет од Стразбур кој беше дојден на панелот во Република Македонија, констатираше  дека се што наводно се прави се Декадата на Ромите е само мртво слово на хартија, а на терен нема ништо и дека за тоа ќе ги извести релевантните структури во Европа.

Во однос на капиталните инвестиции исто така имаме намалување на средствата. Значи средствата кои што се зголемени всушност во Министерството за труд и социјална политика одат  за администрација и административни трошоци. 

Во  однос на Министерството за здравство целите се јасни и како што се всушност презентираат дека ќе се продолжи со здравстената грижа за населението, набавка на инсулин, ќе се подобрат здравствени услуги, ќе се градат амбуланти во руралните средини. Меѓутоа бројките во ребалнсот зборуваате нешто друго, особено за изградбата на амбуланти во рурални средини имаме  драстично намалување на средствата. Мислам дека сите граѓани на Република Македонија  заслужуваат подеднаков треман во сите области, а поготово во областа на здравствената заштита. 

Исто така тука констатираме дека средствата за интегрираниот здравствен информатички систем целосно се брише. Електронската здравствена картичка се намалува на половина. Исто така се намалуваат и средствата за превенција и набавка за инсулин. Тоа во повеќе наврати го констатиравме на матичните тела на труд и социјална политика и Комисијата за еднакви можности на мажите и жените од аспект на родова еднаквост. 

Меѓутоа почитувани колеги, во однос на амандманите, како што рече и самиот министер, беа поднесени над 400 амандмани, меѓу кои повеќето од тие амандмани се однесуваат на локални, на регионални патишта, и дека е направено одредено дополнување, меѓутоа тука според мене направена е само блага шминка. Штета што почитуваниот колега од Ново Село, од исто место од каде што сум и јас, ги убедуваше граѓаните во амандманската расправа дека локалните патишта за кои јас поднесов амандмани, Старо Коњарево- Ново Коњарево и Мокрино-Смоларе се наоѓаат во програмата на Владата на Република Македонија. Точно со ребалансот се покажува дека овие локални патишта не се наоѓаат во програмата на Република Македонија, а за истото тоа со барање од општината до Министерството и со повратно писмо се уверуваме дека  навистина ги нема во програмата и не само што ги нема во програмата и не само што ги нема не постојат и во проекти. Меѓутоа не се работи само за такви мали локални патишта кои што ќе ги речеме мали, меѓутоа тие значат многу за луѓето кои што живеат во тие средини. 

Почитувани колеги, во однос на културата кога се разгледува ребалансот ќе погледне и ќе се види дека имаме најмалку намалување во однос на капиталните инвестиции што  не е случај со сите други министерства. Тука имаме намалување, да, меѓутоа каде. Таму имаме намалување во дејностите кои што ја афирмираат културата на Република Македонија  и тоа во оние аматерските дејности. Меѓутоа во капиталните инвестиции немаме намалување, бидејќи можеме да кажеме дека се дел од антикризните мерки. Во спремањето на мојата дискусија и на почетокот јас нагласив дека трите параметри за успешност на министерот беа проекциите, инвестициите и степенот на невработеност. Во однос на невработеноста значи Владата и си ребалансот покажува дека имаме многу антикризни мерки. Ако се земе  дека Проектот „Скопје 2014“ е антикризна мерка, тука би ги додала трите врби кои што чинат некаде околу 250 илјади евра,  а со овие средства да можеше да им се помогне на  некаде од 8 илјади македонски сиромашни семејства. Меѓутоа, во текот на амандманската расправа која што се одвиваше на Комисијата за финансирање и буџет министерот Ставрески доби една идеа од колегата Изет Зеќири за графикони. Бидејќи колегата Изет Зеќири постојано се служи со графикони, па јас на лице место си направив еден графикон каде што еве и ќе ви го покажам на вертикала оди проектот 2014, а на хоризонтала одат постепено проектите. Почнувајќи од Шмизлите, од Воинот, од бродовите, од Врбите и како што гледате во хоризонтала имаме знак за бесконечност. А тоа е значи почитувани колеги и почитувани граѓани на Република Македонија дека Владата на Република Македонија како антикризни мерки кои што ги презема е всушност додавањето и на новите четири златни коњи на облечениот или соблечениот Прометеј или како беше, потоа на жената Ангел и слично. Но има еден заклучок од ребалансот кога ќе го пролистате и кога ќе ги разгледате ставките и кога ќе се прави еден буџет реално би било да прво се направи проекција на приходите кои што се слеваат во касата на Република Македонија. За тоа не мора да биде некој граѓанин или некој од нас економист тоа исто оди како домашниот буџет. Кога ќе го направите колку ви е приходот ќе си направите колку треба да ви биде расходот. Меѓутоа очигледно дека во Република Македонија во неколику години наназад најпрвин се прави проекција на буџетот на расходите без притоа да се земат во предвид приходите кои што се слеваат во касата на Република Македонија. Затоа секогаш кога ќе имаме нереални проекции не можеме да очекуваме да домашниот есап ни излезе на пазар. Притоа се согласувам дека секогаш има непредвидливи ризици, дека секогаш има проблеми неочекувани кои што ќе се јавуваат, меѓутоа пожелно е, при планирањето секогаш да се земаат повеќе аргументи и факти и при тоа да се прави еден реален буџет кој што ќе соодвествува на соодветната економска ситуација во земјата. Ви благодарам. 
Јани Макрадули:  Благодарам и јас. 

Следен за збор е пратеникот господин Миле Андонов, повелете. 

Миле Андонов: Благодарам почитуван потпретседателе. 

Почитувани колеги пратеници, почитуван министер за финансии, еве дојде редот и денес да проговориме за овој ребаланс 2012 година иако малку подотеран од оној кој беше на Комисијата за финансирање и буџет, сепак полош и на тој кој беше на Комисијата. Јас би рекол со вакви економски потези, со вакви економски политики па нека е тоа и буџет и нека е тоа и ребаланс на нивни корекции нема да може да ги поправите работите до кои ја доведовте економијата во Република Македонија до која стапка на невработеност, до која стапка на сиромаштија, до која стапка на неликвидност на стопанство, до која стапка на задолженост и на граѓаните и на фирмите и на самата држава. Сето тоа што ќе го направите во овој краток период што ви останува ќе остане после вас како дело што вие сте го направиле и како Влада и како министер за финансии. Реалноста ќе биде таа и единствена, за тоа ќе говориме и денес, за тоа ќе говориме и вие кога ќе заминете односно друга Влада кога ќе дојде да партиципира со економијата на Република Македонија. Споредбата што секогаш ја правите до пред 6 години, 9 години 15 години итн. Имате почитуван  министре уште само неколку адути во вашиот ракав за да ги подобрите економските состојби во Република Македонија. Не со вакви буџети, не со вакви ребаланси на буџети, туку уште само три адути, а тоа е до максимум да ги искористите можностите и да ја задолжувате Република Македонија со вакво темпо и ваков чекор како што тргнавте посебно последната година. Потоа е продажбата на Електрани на Македонија ЕЛЕМ. Значи како што реков уште три адути, можеби повеќе вие ќе кажете, вие сте министер, првото е задолжувањето до максимум, кое го практикувате во последната година и каде што за една година само некаде околу 700 милиони евра ја задолжите Република Македонија, второто е продажбата на Електрани на Македонија како што реков, кое нешто се заговара еве во кулоарите и на Владата и во јавноста и во медиумите, а тоа е нешто поврзано со оние недостатоци на пари финансии, во буџетот на Република Македонија и на крајот е она кое е најлошо решение каде што ќе се дрзнете по девизните резерви на Народна банка на нашата држава. Што ќе сторите ќе видиме, тоа е ваша работа, како ќе ја докарате работата до крај ќе видиме, тоа ќе покаже времето. Меѓутоа ако не ги промените економските политики, верувајте многу брзо, реално ќе дојде до колапс на македонската економија. 

Ајде сега малку конкретно и ќе зборуваме и за буџетот, односно за овој ребаланс кој ни го нудите малку подотеран, значи дополнет предлог. Како што говоревме се дрзнавте на најбезобразен, најарогантен и најдрзок начин да намалите од сите некаде 117-118 милиони евра намалување, 90 милиони евра да бидат од капиталните инвестиции, пазете од капиталните инвестиции. И сега ние инвестициите во Република Македонија капитални и вие и ние сите ги делиме на две врсти. Тоа се домашни и странски, тоа се  продуктивни и непродуктивни. Ако овие 90 милиони евра ги кратите од оние странски и непродуктивни капитални инвстиции, рака на срце и секоја чест. Меѓутоа ако овие 90 милиони евра ги кратите од домашните и продуктивни капитални инвестиции во сферата на патната инфраструктура, во сферата на гасификацијата, во сферата на железничката инфраструктура, во сферата на електриката, електроенергетскиот систем, тогаш сте ја промашиле ептен работата. Значи полош е и ребалансот од самиот буџет што го донесувате. Меѓутоа, овие денови сме сведоци и сме свесни секојдневно гледаме дека со проектот 2014 под полна пареа и по полно темпо напредувате. Значи нема ден, нема ден во неделата, нема недела во месецот да вие не исправите некој споменик овде во Жена парк, во опкружувањето на центарот на Скопје или пошироко, од тие како што велиме странски увезени некапитални инвестиции. Значи вие нема да сопрете со таквите трошења од народните пари, ќе продолжите. Пазете проектот го носи името Скопје 2014, а ние денес сме 2012. Ова што ни се слулчува, не само ние од опозицијата, не само ние пратениците и граѓаните на Република Македонија, верувам и голем дел од пратениците во овие редови од владеачкото мнозинство, верувам и од министрите во Владата и од сите кои ја сочинуваат оваа наша мала економија наречена Република Македонија. . . 

(Во салата делумно се изгасна осветлувањето).

Јани Макрадули: Добро ќе го искористиме овој момент со електричната енергија, тука ќе направиме 15-тина минути пауза, ќе продолжиме доколку се создадат услови за 15 минути, господинот Миле Андонов ќе продолжи со своите 15 минути што му стојат на располагање. 

Значи, 15 минути пауза доколку се создадат услови. 

(Пауза) 
Би сакал да ве информирам бидејќи струјниот удар е случен надвор од зградата од Собранието и не можеме да создадеме услови да продолжиме тука ја прекинувам денешната седница. 

Продолжуваме утре со истиот говорник во 11,00 часот.

Благодарам.  

(Седницата прекина со работа 17,29 часот)      

